
BWIKADI BWÀ MUKALENGE

 Twìnyikààyi mitù yètù. Nzambì munanga, tudi ne disànka
mu mapingaja emu bwà dyêsè edi ditùdì naadì dyà

kudìsangisha musangu ewu kàbìdì. Ne Wêwè nkààyèèbè,
Mukalenge, ngudi mumanyè mùvwà myoyi yètu mijingè bikolè
dîbà edi ditùdìku mwà kwimana cyàkàbìdì kumpàlà kwà
cisàmbà Cyèbè kaaba aka, bwà kutwàla Mukenji ewu wutùdì
tuumvwa ne mwoyi mujimà ne ngwà lùkàsàlùkàsà mu dîbà
edi ewu. Wêwè ngudi mutùkòsèle ndambù wa matùkù aa
mpindyewu, nènku tudi tulòmba, Nzambì munanga, bwà cyanza
Cyèbè cyà luse cììkalèku pambidi pèètù, bwà kutùlombola ne
kutùludika. Nènku tùpèèshèku bintu bitùdì naabì lukèngelu abi,
Mukalenge, bwalu myoyi yètù yìdi yìjinga kuKumanya bîmpè
menemene.
2 Tudi tumòna budimi bunènè bwà dinowa, butòòke, bintu
bibobè, ne tudi bamanyè ne ntete yìdi pabwîpì mpindyewu
bwà cikondo cyà butùmbì cyà dishiipula. Nzambì munanga,
tudi tulòmba bwà Ùùmushèku bizubu pambidi pèètù, bwà
tùdyǎdìjèku mu Bwikadi bwà Mwânà mpindyewu, mu ndambù
wa matùkù àdì àlondà aa, ne tùbobè bwà Bukalenge bwà
Nzambì.
3 Wabèneshakù musambu wônsò wìmbiibwà awu.
Wabèneshakù disambila dyônsò, ne wândamunakù dyônsò
dyàsambidiibwà adi, Mukalenge. Sùngilàku bajìmìne bônsò.
Bììkilàku bwà kwaluja ku nzùbu wa Nzambi udi ne mwoyi, ne
ku bwobùmwè, aba bàdi balalàkàne abu.
4 Tudi tulòmba, Nzambì, bwà Wêwè kwondopakù mubèèdì
yônsò udi ulwa mwinshì mwà musàkà wètù ewu. Enzàku
nànku, Mukalenge. Swàku bwà kakwìkadikù muntu ne butekètè
munkacì mwètù ku ndekeelu kwàmasangisha aa to.
5 Nènku, Nzambì munanga, pashììshe bwètù twêtù biinè,
twêtù bàdì bàmba mu dîbà edi mutùdì Èkèleezìyà, Babììkila
bwà kupàtuka, aba bàà pa buloba bujimà bàdì bapàtùke mu
Baabùlònà ne bwà kwikala baabanyanganyi bàà bwobùmwè
bulenga ebu mu ditùkù dyà ndekeelu edi abu, tudi tulòmba,
Nzambì, bwà Ùbenèshèku myoyi yètù mu mùshindù wà dikèma.
Tudi bulelèlà ne nzala, Mukalenge, ne badìshìye munda
mutupù ku bintu byônsò byà pa buloba, bitùdì bamanyè abi.
Mukalenge, nyewù twatèèki ku luseke bujitu ne bujitu bwônsò
budi butùjìngila bipeepèlè nùnku ebu, nènku mpindyewu
tùnyeemèku ne lutùùlù lubilu elu, lùdì lutèèka kumpàlà kwètù

elu. Enzàku nànku, Taatù. Ne swàku bwà twìkalè batàmbe
kuula, batàmbe kwikala ne makàndà, beena Kilistò batàmbe
bwîmpè, ku ndekeelu kwà disangisha edi, kutàmba mutùvwà
patwàbwedì apu. Nzambì àpetèku butumbi bwônsò, bwalu tudi
tulòmba nùnkumuDînà dyà Yesù. Amen.
6 Ngeela meeji ne edi ndyêsè dinène, dilòòlò edi, dîmvwà
mwindìle kùkaadi cikondo kampànda. Ditùkù adi mvwa
ndondela mukàjàànyì, ngamba ne: “Ntu ndwa mubìndùlùke
bikolè byà menemene, pântù mwindìle bwà kulwa ku
tabernacle.” Ndi ànu…Ndi ne balundà bakwàbò, mu bushùwà
bwà bwalu, ndi naabò, pa buloba bujimà, kàdi kùdi cintu
kampànda pa bìdì bìtàngilà tabernacle ewu kaaba aka.

Ntu mwangata ku lupwishi lùdì apa elu, pààkampèèshà
Nzambì mwoyi pa buloba apa; ne ndi ngeela meeji ne, bu
Yêyè mwà kunènga, nênjiikiibwè kaaba aka mwaba kampànda.
PààlwàYe, neÀnsangàne apamwaba kampànda.
7 Kàdi, mbyenzè ànu bu ne, kùdi cintu kampànda,
pântù mbanga kwela meeji pa Jeffersonville. Ditùkù adi
ngâkadyùmvwa nkààyaanyì be; mêmè kwambila mukàjàànyì,
kwamba ne: “Ndi ne majìyà, kàdi ncyêna mumanyè ne majìyà
ândì naawù ngàà cinyì to, ànu byôbì ne bantu abu mbàdì
munkacì mwà kusambila bwanyi mêmè.” Mêmè ne: “Èè,
nêngììkalè…Cintu cimwèpelè cyà dyenza cîndì mumanyè
ncyà kwalukila ne kwenzakù masangisha ndambù wa matùkù,
kumòna ní katwènakù mwà kupeta cintu kampàndà kùdì
Mukalenge, pàmwǎpa mMuswè bwà twêtù kumanya cintu
kampànda.”

Nènku cyena-bwalu cinène, cyà mushinga mutàmbe bunène
citùdì naacì kumpàlà kwètù mpindyewu cìdi n’Dibàkà Nè
Difwà Dyà Dibàkà. Nènku kwôkò kwikàle lukonko, kùdi ne
cyà kwikala dyandamuna. Kakwèna mwà kwikala lukonko to
ànu kwôkò dyandamuna. Nànsha ciikàle cinyì, bìdi bìkèngela
kwìkalè dyandamuna. Bu Mukalenge mwà kwanyisha, ndi
muswè kuteeta kwakula pa cyôcì aci, mu dyàlumingumudìnda.
8 Ne pashììshe, mààlabà dilòòlò, ngeela meeji ne
bìdi bìkèngela bwà twêtù kwikala ku…Cilongelu aci
bàtu bàcìbììkila bìshi? [Mwanèètù Neville ùdi wàmba
ne: “Parkview.”—Muf.] Dìbàlaasà dyà Parkview. Ncinyì,
mukalenge? [“Cilongelu Cibàndìle cyà Parkview.”] Cilongelu
Cibàndìle cyà Parkview. Mbanganyì bàdì bamanyè mwaba
wùdìci? Èè, ngeela meeji ne nebììkalè ne bimanyinu’s, kî
mmwômò anyì, Mwanèètù Neville? [“Èyowà.”] Nwìkalè…Cìdi
ànu lwà kumutù eku mu ntàntà wa bu—bu kilòmèètà umwe ne
ndambù, ne nekwìkalè cimanyinu. Udi ukùdimuka, wela nyimà
ku njila. Nnzùbu mulenga, mujuula. Ùdi ne myaba yà wêwè
mwà kutèèkela dibòko, ne kufùnda byûdì muswè kufùnda abi,
ne—ne—ne bikwàbò. Ne ndi mutwìshììbwe ne necìnùsànkìshè

ndambù kutàmba ne munùdì bafwànyìne kwìkala, benzè
bu bafinàkàne mu masangisha apa mu—mu tabernacle emu.
Nemwìkalè myaba yàbûngì menemene, mwaba mwalàbàle wà
kwimanyikila màshinyì.
9 Mpindyewu, ngeela meeji ne bàdi ne kaamukenji kakesè
katùvwà balayè bwà kuneemeka, kàvwa kàà ne, kubènga
kufika mu bulà amu kumpàlà kwà dîbà ìsambòmbò ne citùpà.
[Mwanèètù Neville ùdi wàmba ne: “Kî ntoo ne dîbà ìtaanu
ne citùpà to; kî nkwikalakù kumpàlà kwà dîbà ìtaanu ne
citùpà to.”—Muf.] Kàdi ndîbà kaayì…[“Bàdi bùnzulula biibi
pa dîbà ìsambòmbò ne citùpà.”] Ngeela meeji ne ncifwànyìne
kwikala mmwènenu mwîmpè bu twêtù mwà kukùfika pa dîbà
ìsambòmbò ne citùpà.

Mpindyewu, bàdi ne dikwàbò dìbàlaasà mu cimenga emu
dìdì ne myaba yà bantu bàsòmba binunu bìsambòmbò. Bu
twêtù mwà kudìtwala bîmpè menemene mu edi, mbafwànyìne
kutùpetesha dikwàbò adi musangu kumpàla eku bwà disangisha
dyà dinène, pàmwǎpamisangumikwàbòmumuvùwà luuyà ewu
pângààfùmà dyàmwàmwà dyà mbû.
10 Ne pa nànku ngeela meeji ne netùpetèku mwà kusòmbesha
bantu…Mbantu bûngì kaayì batùdìku mwà kusòmbeshamù?
[Mwanèètù Neville ùdi wàmba ne: “Tudi mwà kubàsòmbesha
batwè ku binunu bìnaayi.”—Muf.] Binunu bìnaayi. Pa
nànku, nudi numòna’s, netwìkalè ne myaba bûngì cyanàànà.
Kakwàkwikala byà kwenda kudììpata to. Nènku nùlwayi pa
dîbà ìsambòmbò ne citùpà. Nènku dîbà adi bantu bônsò bàdi
mwà kubwela pa dîbà dikùmbàne, bônsò pàmwè, ne ndi ngeela
meeji ne nenùpetè—nenùpetèmwabamwîmpè.Kàbìdìmmujuula
mùshindù ewu, ne—ne kaaba apa kaùdì mwà kufùndilapù
tuubintu, ne bikwàbò. Nènku necìbangè, bu Mukalenge mwà
kwanyisha…
11 Ngeela meeji mpindyewu, dilòòlò edi ne, bu mùdì eci
ndisangisha dyà milòmbò dyà diisâtù dilòòlo, tudi ne…Mwaba
ngwewù wàmba kuula, pa nànku ndi ngeela meeji ne pàmwǎpa
mbîmpè bu twêtù mwà kubanga mààlabà dilòòlò. Tudi bafucìle
mwaba awu ànu mu ditèkemena dyà ne pàmwǎpa, bu twêtù
mwà kwikala bûngì bukùmbàne bwà bafwànyìne kuula ne
pambèlu, tudi bafwànyìne kuya kwôkò aku. Kàdi ndi ngeela
meeji ne bìdi…mbifwànyìne kwikala bitàmbe bwîmpè kuyakù,
kwênàkù pèèbè wela meeji nànku anyì, Mwanèètù Neville, bwà
kumbà ànu kukùya mààlabà dilòòlò? Kàdi mbanganyì bàdìku
bèèla meeji ne aci ncifwànyìne kwikala mmwènenumwîmpè? Ne
dîbà adi nudi mwà kupeta myaba bû—bûngì cyanàànà. Mwaba
wùkaadi—wùkaadi mumana kufucila; mmufìdila mfrangà kùdì
bânà bèètu kampàndà bàà mu èkèleezìyà emu. Mbitùyiilè
ànu ndola makùmi àtaanu ku dilòòlò dìmwè, cìdi mushinga
mukesè be, be…Mvw’a kujinga bwà bììkalakù nànku myaba
yônsò, bafwànyìnekù kupeta myaba yà bantu bàsòmba bûngì

abu ku ndola makùmi àtaanu bwà dilòòlò dìmwèpelè, nzùbu
mupyamùpyàmenemene, cibùmbà cilenga. Nenku, kàdi tudi…
12 Mu bushùwà bwà bwalu, netwàngatè milàmbù, mûndì
ncinka. Nènku katwèna baswè bwà bantu abu kufutabò cyôcì
aci anu bôbò nkààyaabò to; netùfutè bwà…netùbǎlùjìlè yǒyì.
Kàdi patùdì tukùmbaja mfrangà yètù yà ditùùla ne bikwàbò, èè,
dîbà adi, mu bushùwà bwà bwalu, tudi twimanyika dyangata dyà
milàmbù. Katwèna…
13 Kwôkò kwikàle beenyi munkacì mwètù, tudi bavwijè aci
cilwè ngenzèlù, bwà kubènga kulòmbangana mfrangà, kwikala
ne kanza koolola, kusàkasaka bantu ku difìlà dyà mfranga.
Tudi twendesha dilòngò dyà disangishila milàmbù, cìdì ànu…
Aci ncyenzedi cyà mu maalu a ntèndeleelu. Mêmè nkààdi
mucìteetètèète, misangu nemisangu, kubènga nànsha dyendesha
dyà dilòngò dyà disangishila milàmbù, nànsha dyà kakesè, kàdi
kabìyi bìkùmbanakù to. Nwamònu anyì? Bwalu, kufìla ncitùpà
cyà ntèndeleelu wetù. Ncitùpà cyà dibànzà ditwèla. Nànsha
ciikàle ànu kaacicyelè kàà meyà dikùmi, anyì nànsha ciikàle
cinyì, anyì dyeyà, byônsò abi bìdi…
14 Pa nànku nudi bavùlùke ne, Yesù wàkamòna mukàjì
mukàmba kampànda ùpìcila mwaba awu, dîngà ditùkù, mwaba
wùvwà bantu babanji bèèla mabanji àbò bûngì cyanàanà mu
cibucilu amu.Kimukàjì mukàmba ewu kupìcilayè pèndèmwaba
awu, pàmwǎpa ùvwa ne ndambù wa bânà bakesè, ne nzala ku
luseke lwèndè aku, kàdi kufìlayè cyônsò cìvwàye pèndè naacì aci,
tuumeeyà tùsàtù. Ki Yesù kwambaYè ne: “Udi mufìle kutàmba
bônsò nganyì?”
15 Mpindyewu, bu ne mêmè nguvwa mwimàne mwaba awu,
nùnku’s ndi mwambè ne: “Kwènji nànku to, mwanèètù wa
bakàjì. Tudi—tudi, tàngilà, tudi ne mfrangà bûngì cyanàànà.”
Kàdi Yêyè kààkamwimanyikakù to. Nwamònu anyì? Ùvwa—
Ùvwa mumanyè ne Ùvwa ne cintu kampàndà citàmbe bunène
bwende yêyè kumpàlà kuvwàye ùya aku. Pa nànku, nwamònu’s,
twamb’eku twamb’eku, ùvwa ne nzùbu mu Butùmbi, mùvwàye
ùya amu. Nènku Yêyè kààkamwimanyikakù to. Wàkamulekela
wèla tuumeeyà twèndè tùsàtù atu, bwalu ki cìvwàye ànu muswè
kwenza. Ne ùvwa ne cyà kwikala muswè kucyènza; bwalu ùvwa
ne bânà, mwikàle mukàjì mukàmba, kàdi mwikàle ànu ne
tuumeeyà tùsàtù cyanàànà bwà kudyàye. Awu mukàjì, ùvwa ne
cyà kwikala muswè kwenza nànku. Pa nànku, nudi numòna’s,
pàdi bantu baswè kufìla, bìdi bìkèngela kubàpèèsha mpùngà wa
kwenzabò nànku.
16 Kàdi ndi ngeela meeji bwà bàdì bììmàna aba, ne bantu
bàmba ne: “Wafìla ndola makùmi àtaanu nganyì? Wafìla ndola
makùmi àbìdì nganyì?” Ngeela meeji ne aci ndipanga dyà—
dyà meeji. Ndi—ndi ngeela meeji ne bantu bàdì bàjingulula
ne bìdi bìkèngela mfrangà bwà—bwà kwenza ma—masangisha.

Ne kacya ncìvwakù mufwànyìne kubàlekela bacyènza to,
balongololodi bàà ndongamu abu. Mvwa ngamba ne: “Dîbà
dyônsò dììkalàbi ne bìkaadì bìkèngela bwà nwênù kwenza aci,
apu kaayì dîbà dyǎkànyì dyà mêmè kwalukila ku tabernacle.
Pa nànku, kabyàkukèngela bwà twêtù kwenza aci to.” Kàdi
ncyà bushùwà ne ndi—ndi mêmè ngeela meeji ne bìkèngela
twèndeshè dilòngò dyà disangishila milàmbù, bwà—bwà kwenza
nemudimuwètùwà ntèndeleeluwìkalèmukùmbànàngàne.
17 Nànku pàmwǎpa nebèndeshè dilòngò dikesè dyà
disangishila milàmbù dilòòlò dyônsò, bàmba cintu kampàndà
cyà bu ne: “Èè, tukààdi tusangisha mulàmbù mpindyewu.”
Nènku nebèndeshè dilòngò dyà disangishila milàmbù adi, ne
ki—ki cììkalà ndekeelu wa bwalu abu.
18 Nènku dilòòlò dyônsò, bu Mukalenge mwà kwanyisha,
Ndi ngeela meeji ne Mukalenge mmutèèke pa mwoyi wànyì
Diyiisha dishìndàme bwà Èkèleezìyà. Ndi mwenzè matùkù
àbûngì mu disambila. Kàdi ncyàkubwelamù to, bwalu cintu
cinènè cyà cìkèmesha ncyenzèke ditùkù adi cìvwà bushùwà
cinènè menemene. Ne ndi nzùka bwà kunùlondelacì. Nènku
mpindyewu, cyena-bwalu cyà mushinga, ngeela meeji, cìvwà
pàmwè ne bôbò bônsò bàbììkidila, mùdì Billy mwambè, cìvwa
mpa Dibàkà Nè Difwà Dyà Dibàkà. Cyà bwalu, ncyena-
bwalu cinènè—cinènè, ne mêmè—mêmè ncìvwa mumanyè mwà
kucìlenga to. Ki mêmè kuya bwà kasambila pa bwalu abu,
ne Mukalenge kutwìlanganaYè naanyì. Ne ndi mumanyè ne
mêmè, ku…ncyêna naacì to, kàdi Nzambì ngudi mumpèèshe;
nkààdi naacì mpindyewu. Nzambì mmumpèèshe dyandamuna
dijaalàme, nwamònu’s, nwamònu’s, ne ndi—ndi mumanyè ne
ndilelèlà.
19 Ne pa nànku ncyêna ànu mwanjì kumanya menemene to,
pàmwǎpa, mu dyàlumingu ndi mufwànyìnekù kulòmba bânà
bèètù bàà bakàjì anu bwà kupùmbishabò mu disangisha adi,
bôbò biinè, kàdi ncyêna—ncyêna mumanyè to. Mbilondèshìle
ku ne bakàjì basèla nî mbaswè bwà kulwa ne baabàyaabò.
Kùdi—kùdi bìmwè bintu byà mushinga mukolè byàkèngelà
kwambiibwa, kwamba bulelèlà bwàbì, ne mùdì…Nènku
kakùyi mpatà to tudi baswè kucyàdija, cyà EMU MMÙDÌ
MUKALENGE WÀMBA, pashììshe nudi nucìpeta dîbà adi.
Nudi numanya ànu cìdì Bulelèlà dîbà adi’s. Kàdi mêmè ndi
mMweyemena Yêyè bwà kwenza cyôcì aci.
20 Nènku, mpindyewu, mvwa nsanganyiibwa ku nzùbu wa
cidììlu eku ditùkù adi, munkacì mwà kudyà, ne—ne Jerry ne
bwônsò bwàbò bànùkèba nwênù bônsò. Bàvwa bàmba, bàmba
ne: “Èè, tudi…” Bàmwè, umwe wa ku bansongààlùmè uvwa
mwab’awu, kwambayè, muntu awu kwambayè ne: “Nênsàkulè
bîmpè be lumingu elu,” yêyè ne, “bàdi ne…Anyì, mbingu yìbìdì
yìdì yìlondà eyi.” Yêyè ne: “Bàdi ne—ne cisangilu mwaba ewu,
cyà ndundu wa mu tubòndo, anyì cintu kampànda.” Kwambayè,

pashììshe kwambayè ne: “Branham ùdi kuntu kwàka, neěnzè
disangisha.” Yêyè ne: “Nêndiishè bantu bûngì cyanàànà.” Ku
Ranch House, wùmwè wà ku myaba ayi kuntwaku. Nènku
bàvwa…bàvwa bààmaalumalenga a dikèma.
21 Nènku ndi nnwànyisha nwênù bônsò, bwalu bàvwa cyà
bushùwà banùtwe makùmbù ne bambè maalu malenga bwà
bwalu bwènù.
22 Mulongolodi wa ndongamu ku Ranch House aku ùvwa
mutwìlàngàne naanyì dìndà adi. Mvwa mulwè lwà pa dîbà ìbìdì
ne citùpà, mfùmina ku Arizona. Ki yêyè ne: “Èè, Mwanèètù
Branham,” yêyè ne, “ndi ngumvwa bàmba ne newìkalè mwà
kwenza masangisha makwàbò.” Yêyè ne: “Ndi musàkìdìle beena
mudimu bakwàbò,” mwakambàye. Ki yêyè ne: “Pashììshe ndi
muswè kwamba cintu cìmwèpelè, ncyà ne bantu bàdì bàfùminà
kuntwaku,” yêyè ne: “s’mbantu bààmaalumalenga bàà dikèma.”
Mpindyewu, aci kwenzacì ne ndyǔmvwèku bîmpè menemene
bwènù nwênù, nwamònu’s.

Bwalu, twamb’eku twamb’eku twamb’eku, mu mùshindù
kampànda ndi ndyùmvwa ànu bu ne nudi twânà twànyì, ne
ndi—ndi, anyì, bânà’s wè, èyo. Nànku ki mêmè…Kânàmpatùdì
tutùma meeji ku mbùji, kàdi wêwè kwêna mbùji to. Nudi bânà
bàànyì bàà mìkòòkò. Aci cìdi cyùmvwika bìshi? Nudi bânà bàà
mìkòòkò bàà Mukalenge bàdìYe mumpè bwà kudììsha. Nènku
ndi mutwìshììbwe ne necììkalè—necììkalè…neYêyè neěnzè bwà
nnùdììshe. Tudi twenda tupweka ne njila.
23 Nènku pa bìdì bìtàngilà Dibàkà Nè Difwà Dyà Dibàkà edi,
mvwa mujingè kwakulapù ànu kacya ku cikondo cyà Bitampì
Mwandamutekète abi aku. Nudi bamanyè’s, maalumasokok-…
Maalu masokoka ônsò àvwa ne cyà kumanyishiibwa munda
mwàbì, mu dikàngula dyà Bitampì Mwandamutekète abi, maalu
masokoka ônsò a Bible. Nènku ndi ngeela meeji mpindyewu, bu
mûnkaadì ngenda nkùlakaja, ndi—ndi ngeela meeji ne ndi…
Mêmè kudyàmbidila ne bìvwa bîmpèku bwà mêmè kucìtèèka
nànsha pa mukàbà wà mêyì, bwà ne bu cintu kampàndà mwà
kungenzekela, dîbà adi Èkèleezìyà mmufwànyìne kudìkonka
ne: “Ndi ndìkonka cìvwàye naacì mu meeji’s. Cìvwàye muswè
kwamba ncinyì?” Ne byena-bwalu byônsò bìdì bìmwèka bu
bikolè menemene abi; ndi ngeela meeji ne, ku…ku dikwàcisha
dyà Mukalenge, nênteetè bwà kunùtwàdilabì. Nènku dîbà adi—
dîbà adi bu cintu kampàndà mwà kwenzeka, bu byôbì mwà
kwenzeka ne nye kumpàlà kwà kulwaYè, dîbà adi ne—nenwìkalè
naacì cikwàta pa mukàbà wà mêyì.
24 Ngeela meeji ne tudi ne ndambu wa mikàndà mipyamìpyà
mipàtùke. Ndi mmòna Mwanèètù wa bakàjì Vayle; ncyêna
mumanyè docteur ní udi kaaba aka anyì kênàpu. Ùdi mwaba
ewu anyì, Mwanèètù wa bakàjì Vayle? Pàmwǎpa ùdi mu
disangisha emu. Ncyêna mumumòne to. Kàdi, kaa, èyowà, mu

ndekeelu menemene mwàmwà. Ne Mwanèètù wa balùme Vayle
mmufùnde mukàndà, ne wùdi…Mvwa ndyàmbidila, ngeela
meeji ne mbambè leelù ewu, n’yìbìdì. Mwaneetu wa balùme
Vayle, mmwômò anyì, udi naayì yìbìdì mwaba ewu mpindyewu
anyì? Mikàndà yìbìdì. Mpindyewu, ncyêna mumanyè to, ndi…
Mùshindù wûndì ngumvwa bàmba, ne muntu yônsò ùdi ùpeta
mukàndà. Pa nànku ndi…Nwênù…Kimùshindùwûndì mêmè
ngumvwa. Ndimwà kwikalamutùpàkànemu cyôcì aci.
25 Ne pashììshe wà Bikondo Mwandamutekètè Byà Èkèleezìyà
awu wàjikì (Mmwômò anyì, Mwanèètù Vayle?) ne munkacì mwà
kutuuciibwa ku cyamù mpindyewu. Nènku ndi mumanyè ne
nenùswe kuyìpeta, bwalu yìdi yàndamuna ku nkonko bûngì
cyanàànà yìtu munda mwà myoyi yènù. Ne pashììshe paanyimà
pàà aci, èè, netùteetè bwà kukàngulaBitampìMwandamutekète,
nudi bamanyè’s, mu mùshindù wà mukàndà, bwà muntu yônsò
wàmòna mwà kubala mu mùshindù wùdìbo—wùdìye muswè
kubala, wàmòna mwà kucyùmvwa ne kucìlonga. Mêmè ndi
ngeela meeji ne pàdìci cifùndììbwe, pììkalàci…
26 Dyàmbedi, tudi bacyǎngàte buludì pa mukàbà wà mêyì,
mùshindù wùvwàci cifùnda anyi cyakùdììbwe. Nudi bamanyè’s,
wêwè udi mwà kuyiisha diyiisha kampànda, ncintu pa bule, ne
pashììshe kufùndamukàndà ncintu pa bule. Nwamònu’s, mùdìbi
bifwànyìne kwenzeka ne ndengè cyena-bwalu kampànda, mûndì
mufwànyìne kukwambila, wêwè mufwànyìne kuumvwa, ndi
mufwànyìne kwamba ne: “Mpindyewu, dimiinu dyà nyòka,”
nwamònu’s.

Èè, mpindyewu, mubadi wa mwinè mukàndà awu, bu wêwè
mwà kwangata aci, s’mmufwànyìne kudìkonka ne: “Dimiinu
dyà nyòka ki cinyi’s?” Nwamònu anyì? Nènku kî mmufwànyìne
kumanya to. Bu byôbì mwà kwenzeka ne bìkabwelè mu mwaba
kampànda bu mùdì Princeton anyì mwaba kampànda, ne bôbò—
mbafwànyìne kudyàmbidila ne tudi bantu bimbùlùntùntù.

Pa nànku ndi mulòmbe Mwanèètù Vayle bwà
àngambùlwìshèku ne cyôcì eci ne kulama njila wa
meeji àmwèàmwè awu, ne kufìlakù mwakulu. Ne mêmè
ndi mutwìshììbwe ne wànyì mwakulu mmufwanyine…
Ncifwànyìne kwikala bwalu-busokoka kùdìbo bôbò, cyà
bushùwà menemene. Pa nànku…Mwanèètù Vayle mmumanyè
aci bikolè, pa nànku ùdi ànu mùdì…
27 Ne pashììshe, mu cyôcì aci, ndi ngeela meeji ne mwanèètù wa
mushinga mukolè awu ùdi ne cyà kwikala mwangùle ndambù
wa busonsodi bwà pamutù, mùshindù kampànda, ne yêyè
ùvwa mwambè ne ùvwa mwà kufùnda mikàndà yìbìdì yèndè
sungasunga, myangacila pa byôbì abi, bu nànku. Pa nànku
mmufùnde wùmwè mwinyika, ngeela meeji ne, Mupròfetà Wa
Cicyà Cyà Makùmi Àbìdì, ne mukwàbò ne, Èkèleezìyà Wa
Laòdìkìyà, ngeelameeji, anyì cintu cyàmùshindù awu.

28 Ne Billy mmungambìle, dilòòlò edi, ngeela meeji ne binunu
ne binunu byà wôwò awu mbifikè leelù ewu; muntu kampànda
ngudi mulwè naayì muumùkìle ku Texas. Nànku awu, neyììkalè
mwaba ewu. Ne nebàyìfìdìlè dimanyisha, ngeela meeji, cyônsò
cìdìyi aci. Ngeela meeji ne mbayìtùùdìle mfrangà. Ncyêna
mutwìshììbwe to. Nènku pììkalàbi nànku, nebànwǎbànyìneyì
kàbìdì, nudi numòna’s, cyanàànà. Ne tudi tutèkemena ne
newùnùsànkìshè. Nènku wôwò wùnùsànkisha, nùlabulààyikù
Mwanèètù Vayle wàwa ku cyanza nùmwambìle munùdì
numwanyisha. Mêmè ncìtukù mwanjì kuwùbala to, mêmè
mwinè. Bu mêmè mwà kuyìbala, ndi mufwànyìne kushintulula
mmwènenu wanyì pa cyôcì aci, pa nànku nêndìtàcìshè bwà
kuyìbala lumingu elu pândì mpeta mpùngà, bu mêmè mwà
kupeta mùshindù.
29 Mpindyewu bu mùdìbi ne tudi mu diisâtù dilòòlò, mùdìbi
bimanya kùdì bônsò ne masangisha ètù àdi àbanga mààlabà
dilòòlò. Kàdi ndi ngeela meeji ne, mu kwikala kwànyì mwaba
ewu munkacì mwènù, Ncyê—ncyê—ncyênà ànu mwà kushààla
kwànyì kumbèlù kwàka ne—ne kumanya ne nuvwa nwênù kaaba
aka to. Ndi…Ànu mùdì, nudi bamanyè’s, mùdì bìmwè byà
ku bilòngò byènù bìdì bìlwa, nudi bamanyè’s, nuya lubilu ku
ndekeelu kwà kajila bwà kutwìlangana naabò, nudi bamanyè’s.
Nènku—nènkumvwa—mvwa ndyàmbidila ne mvwamufwànyìne
ànu kulwa lubilu bwà—bwà kunwàkidila mu Jeffersonville. Ne
pa nànku lumingu lwǎshààdi elu nkààvwa ànu ne…

To, mfwìlaayikù luse, kùkaadi mbingu mitwè ku yìsàtù,
mêmè mwalùkìle kumbèlu. Mvwa mupàtùke nteeta bwà…
Mvwa mu masangisha kampàndà a mu Arizona mwônsò
mwàmwa, kàdi mêmè kwalukila bwà kuteeta kwikishakù. Ki
mêmè kuya mu lwendu lwà dilemba dyà nyama, ki mêmè—
mêmè kupeta nyama wa ntambwe wa mutàmbe bunène mu
province wa Arizona. Ndi mulumbàtàngàne nendè ntàntà wa
kilòmèètà makùmi àsàtù ne yìbìdì yà diitu dyà micì mikùna bwà
kumupeta.
30 Kàdi pashììshe pa kwela meeji, nànsha nànku ne, ncìvwakù
mwelè meeji pâncìvwà mwânà mutekète…Ànu bwà kuleeja
mùdì bintu ebi byènzeka, nzùbu mukesè udi Mukalenge
mutùpèèshe kuntwaku, bwà ngondo yitùdì tusanganyiibwakù,
ne bwà kàlaasà kàà bânà.

Mvwa mwânà mutekète. Ngeela meeji ne Jimmy Poole udi
kaaba aka dilòòlò edi, pàmwǎpa tatwěndè ùdipù, Jim mukolè.
Tutu bayè nendè mu kàlaasà pàmwè, ne ndi mvùluka ne mêmè
musòmbe mwaba awu, bu mwânà wa kalè muvwàle mbondya,
ne bisàbaatà, bisàbaatà byà kecyè, bânà bàà nkàsà bapàtùkemù;
nsomba dibèjì kùdì muntu, ne crayon kùdì mukwàbò.
31 Mvwa ne ciibidilu cyà kufùnda tusàlà. Nènku Màndàmù
Wood, ewu, mmundòmbe bwà kutwàmbulula ku mwoyi mu

mapingaja emu pa mukàbà wà mêyì, pa bìdì bìtàngilà kàshinyì
kàànyì kàà kale kàà Ford aku, nudi bamanyè’s, ne kôkò—kôkò
nkîmpè be. Mpindyewu, yêyè ne: “Èè, s’bìvwa bìkèngela wêwè
kukàtùma kùdì Mukalenge Ford.”

Mêmè ne: “Mùdi bulelèlà bupìta bûngì, mûndì ngeela meeji,”
bwà kantu kàdì kàzèla lwà kumpàla aku, ne mutooyi bu wà
dipela wùdì paanyimà awu, ne yèndà mwenzè bu cintu cikolè
bwà kuumvwa cyà ba-Chinois. Kàdi ndi…Cìdi—cìdi…Kàdi
mvwa misangu yônsò ànu ngamba ne, cintu cìmwèpelè cìvwa
cìkèngelà bwà mêmè kwenza ncyà kubala ndundu yìnaayi yà
kàshinyì ayi, ne kukànyukulula bikolè bwà kukàfikisha ku
diteema kàdi pashììshe kubwelamù. Mêmè kwamba ne: “Kàvwa
kîmpè pâmvwà mbànda naakù kakùnà, kènda kàdìkòka ànu
bitekète bitekète menemene, kàmba ne: ‘Ngeela meeji ne ndi
mwà kubànda, ngeela meeji ne ndi mwà kubànda, ngeela meeji
ne ndi mwà kubànda.’ Pashììshe kubanga, luseke lukwàbò alu,
kàmba ne: ‘Mvwa mwelè meeji ne mvwà mwa kubànda’s, mvwa
mwelè meeji ne mvwàmwà kubànda’s.’”

Mùshindù awu ngutùdì tudìkòka pa kakùnà aka, bu Diya
DyàKumpàlàDyàMwena Lwendu. Pa nànku tudi…
32 Mvwa ne kasàlà kakesè kâmvwà mufùnde, cintu bu nùnku
ewu. Ki mêmè ne…Mpindyewu, anjì elààyibì meeji, ncìcìvwa
ànu ne bidimu bitwè ku dikùmi ne bìbìdì cyanàànà. Nènkumêmè
mwimàne mwaba awu, ditùkù adi, ntàngila kuulu kwà lupòngò
alu, ne ndyàmbidila ne: “Nyama wa ntambwe awu neàteekiibwè
apa mene mu cibambalu cyà ciikishilu eci, mutàngìle lwà
pambèlu pa dìdìdiishì,” mu dìdìdiishì dyà lumwènu. Mvwa
ngeela meeji ku kasàlà kakesè kampànda. Mêmè kwalukila e
kukàmbula, cintu bu nùnku ewu. Anjì elààyibì ànu meeji mùdì
Nzambì…
33 Nudi nwitabuuja ne Nzambì ùtu mu disonsodiibwa
dyônsò anyì? Bìkèngela bwà Nzambì àfundè Yêyè musambu.
Nudi nwitabuuja ne Nzambì ùtu mu misambu anyì? Yesù
wàkamba nànku. Wàkatèèla Davidi ne: “Kanwènaayikù
bamanyè cyàkambà Davìdì mu Misambu anyì? Nudi bamanyè’s,
kacyènakù…”
34 Tàngilààyi dipoopediibwa mene dyà pa nkùrusè. Davìdì
wàkadììmba, mu Musambu wa 22 ne: “Nzambì Wanyì, Nzambì
Wanyì, WâNdekèdì bwà cinyì? Mifùbà Yànyì yônsò, yìkaadi
miNtàngìle. Bàdi bàtùbula byanza Byànyì ne makàsà Àànyì.”
Nudi bamanyè’s, ne aci’s cìvwa mmusambu. Misambu yìtu—yìtu
mmusambu.
35 Nènku mu mfùndilu wa tusàlà ewu, tàngilààyi ànu nùmonè
mwàkenzekàci. Musòmbe mwab’awu, mwânà mukesè wa
cìkùlukulù mwikàle ne dibèjì dyà mukàndà dilòmba, ngamba
ne:

Ndi ndìmòna nkààyaanyì, kaa, nkààyaanyì
menemene mwoyi wùjinga sud wa wesètè
kule menemene kwàka,

Kùdì mindìdìmbì yìtàmba kupòna mu ndòndò
kuulu kwà lusongo lwà mukùnà.

Ndi mwà kumòna mubwàbwà wùbembela
pabwîpì ne dibungi dikùnzùbìle,

Ndi mwà kuumvwa mbwa wa diitu wèla
mikunda kwinshì kùdì ngombe yà nsèngù
mileemìle yìdììla bisoosà aku.

Ne mwaba kampànda kuulu kwà lupòngò
kampànda ndi mwà kuumvwa nyama wa
ntambwe ùdidila mu mênù,

Mu Mikùnà yà Catalina mule mwàmwa, ku
mukàlù wà Arizona.

36 Bidimu makùmi ànaayi bimanè kupìta, mmêmè ewu
musòmbe ànu mwaba awu mene ku lwôlò lupòngò alu, nyama
wa ntambwe awumuntàngìle mumpàla.

Éyì Nzambì wa yààyà, kùdi Buloba dyàmwàmwà dyà
musùlu mwaba kampànda’s, balundà bàànyì. Cidi ànu…
Bùdi ne cyà kwikalakù. Nwamònu anyì? Kùdi—kùdi byàbûngì
be bìdì byàkula bwalu abu. Bintu byônsò ebi kabyèna ànu
maalu mafwìkakaja nànsha; bìdi…Mbilelèlà. Mbintu byà cyà
bushùwà. Mêmè ndi ne disànkà dyàbûngì bwà kwikala kaaba
aka dilòòlò edi, kwikalakù pàmwè ne bantu bândì ntèkemena
ne nengììkalè naabò Kwôkò aku bwà kashidi, kwìkalà kakùcìyi
kabìdì mabèèdì, anyì lufù, anyì byà dishìyangana to. Ne lwendu
kalwàkwikala cintu cikolè to bwètù twêtù dîbà adi.
37 Mpindyewu, ndi ngeela meeji ne disangisha nànsha dìmwè
kadyènakù dikùmbànàngàne to pàdìku kakùyi dibala dyà Dîyì
ne kwikalakù ne ndambù wa…

Mwanèètù Neville, ndi mubànda pàànyì ànu kaaba aka’s.
Billy ngwǎngambìdì ne uvwa ukèba bwà mêmè kwakula.
Ncyà bushùwà anyì, Mwanèètù Neville? [Mwanèètù Neville ùdi
wàmba ne: “Amen. Èyowà. Bushùwà’s.”—Muf.] Ndi, pàmwǎpa,
mutàmbe kwangata ndambù maalu ànu bu ne kî mùdìwu, kàdi
ndi—ndi ànumudyǔmvwè bîmpè be bwà bwalu abu.

Pa nànku, mpindyewu, nwênù bàdì ne misambu ne bikwàbò
abu, nùmonanganààyi ne Mwanèètù Neville panwìkalà ne cyà
kwimba, nènku dîbà adi ikàlaayi ànu naayì, kwàka nàka. Nènku
nwàngatààyi ànu bu tusunsa tutwè ku makùmi àsàtù cyanàànà
bwà byà mbangilu wa disangisha, nènku tùbwelààyi buludì mu
Mayiisha a ndòndò wa menemene aa bwà tùmonè citùdì mwà
kumònaMukalengewènza aci. Ne ndi ànumutwìshììbwe…
38 Ndi—ndi ngiitabuuja ne tudi ne Bulelèlà. Ndi
musànkìshììbwe ne cyôcì aci. Ndi ngeela meeji ne blé ùkaadi,
kakùyi mpatà to, cizubu cìkaadi munkacì mwà kudìkòka ne

kuumukapù. Nudi bamanyè. Nènku, nwamònu’s, ndi mwà
kufìlakù ntwàdijilu mukesè pa cyôcì aci, mààlabà dilòòlò,
nwamònu’s, mùdì cizubu munkacì mwà kudìkòka ne kuumuka
ku blé. Kàdi bìdi bìkèngela bwà blé àshaalè mu Bwikadi bwà
Mwânà, bwà kubobayè. Nènku ki citùdì bavwilè mwaba ewu,
mulundà wanyì, kushààla mu Bwikadi bwà Mwânà too ne
pììkalà kasùmbù kèètù kakesè kàà bantu aka, too ne pààlwàku
kabobè menemene bwà Kilistò, mu mùshindù wà kàlwa dyâmpà
pamèèsà Èndè. Ki cîndì muswè bwà kôkù kwenza.
39 Nènku mpindyewu kumpàlà kwà twêtù kulenga Dîyì,
paanyimà pàà mumanè kwambulula tusàlà ku mwoyi, ne
bikwàbò, tùsambilààyi cyàkàbìdì. Pashììshe netwàngatè cyena-
bwalu.
40 Yesù munanga, tùkwàcìshèku dilòòlò edi mpindyewu, mu
tuumêyì tukesè etu, patùdì tuKwindila apa. Ne tudi tulòmba
bwà ngâsà ne luse Lwèbè bììkalèku neetù, Mukalenge. Ne
pòleshàku myoyi yètù; sàkakù bizubu, mêbà, mingònga yônsò
paanyimà, muunyà mubènèshììbwè wà Nzambì wùmacilèku pa
Dîyì, Mukalenge. Ne swàku bwà twěnzè disangisha dinènè
mu mùshindù wà ne kakwìkadikù muntu nànsha umwè kàyi
musùngìdììbwe munkacì mwètù to, bânà bônsò bììkalè mu
Bukalenge bwà Nzambì. Aba bàdì kabàyi ne dibàtiiza dyà
Nyumà abu, swàku bwà bàMwakìdìlè, Taatù. Swàku bwà
maalu masokoka manène ônsò atùdì ne cyà kumanya mu
cikondo eci awu, Mukalenge, àbuuludiibwè kutùdi; nènku
netùmonè dimwèka patòòke dyà Nzambì, bwà twamòna mwà
kumanya mùshindù wà kudìtwàla ne kwenza maalu mu
mùshindùmwîmpè, biikàle tudìlongolola twêtù biinè ne tubweja
bidimba byà mubidi wètù mu dishidimunyiibwa ku Dîyì, bwà
twamòna mwà kumanya mwà kwikala ne mwoyi mu ditùkù dyà
mpindyewu edi ku diseemena dyàMukalenge Yesù.
41 Pândì mbala Dîyì Dyèbè dilòòlò edi apa, Mukalenge,
ndi mufwànyìne, ku tùlaasa tulonga katùyi tujikija, kumanya
mwà kubala yìmwè myakù, ne pàmwǎpa kushìndumuna
mikwàbò bibì. Kàdi, Mukalenge Nzambì, Wêwè nkààyeebè
ngudi mwà kupàtulamù cyena-bwalu. Wêwè ki Umwèpelè
udi mwa kucyènza. Kakwènakù mùshindù nànsha wùmwè—
nànsha wùmwè wà muntu wetù ewu bwà kucyènzayè to; cìdi
cìsanganyiibwa mu byanza Byèbè Wêwè, Mukalenge. Pa nànku
ùtùpèku, dilòòlò dyônsò, bintu bìdì bisokoka muDîyì Dyèbè abi,
bwà twamònakù mwà kwikala beena Kilistò batàmbe bwîmpè
ne kwikala ne mwoyi bilondèshìle cikondo citùdì ne mwoyi,
bu bileejilu byà bwena Kilistò. Tudi tulòmba mu Dînà dyà
Mukalenge Yesù. Amen.
42 Mpindyewu, bààbûngì bàà kunùdì, mu Bibles yènù amu,
ndi muswè bwà nùbuululèku mu Mukàndà wà Yona. Cìdi…
Tutu misangu yônsò tutàmba ànu kwakula bwà Yona bu
muntu mutwè cìmpìngà ne bikwàbò byônsò. Mêmè ntu misangu

yônsò ànu ngaakwila Yona. Ncyêna ngiitabuuja ne Yona ùvwa
mutwè cìmpìngà to. Mêmè—mêmè ncyêna ngiitabuujakù nànku
nànsha. Ngeela meeji ne cìdi ànu…Tutu ànu misangu mikwàbò
tucyàngata, twamba ne: “Yêyè’s n’Yona’s.” Kàdi twêtù…
Nkààdikù mwakùle pa bwalu abu, mu mùshindù mukwàbò, mu
kwambamûmvwàmêmè ngeelameeji, Yona, cyàkenzekà aci.

Mpindyewu dîyì dyà MUKALENGE dyàkalwa kùdì Yona
mwânà wa Amìtààyì, dyàmba ne:

Juukà, ne ndà ku Niinìwà, cimenga cinène aci, wělè
mbìlà ne dîyì dikolè ubèngangana naacì; bwalu lwonji
lwàbò ndubànde lulwè too ne kumpàlà kwànyì.

Kàdi Yona wàkajuuka e kunyeema mutàngìle ku
Taashìshì ùmuka mu bwikadi bwà MUKALENGE, ne
wàkapweka ku Yopà; ne wàkasangana màzuwà àya
matàngìle ku Taashìshì: pa nànku yêyè kufutamushinga
wà lwendu bwà kwôkò aku, bwà kuya naabò ku
Taashìshì ùmuka mu bwikadi bwà MUKALENGE.

43 Awu kî nndekeelu wa wènza dibungama anyì? Muntu
Ùnyeema Bwikadi Bwà Mukalenge, nènku ki cyena-bwalu
cyànyì ncyôcì aci.
44 Mpindyewu, dyàmbedi tudi baswè kwanji kwelangana meeji
pa cyôcì eci. Yona ùvwa…Kabingìlà, kabingìlà kanène, kândì
ngiitabuujila ne yêyè wàkenza bwalu bunène ebu mwaba ewu,
mbwalu Yona ùvwa mwena Yudà. Ne wàkalòmbiibwa bwà kuya
ku cimenga cyà bàà Bisàmbà byà bendè, bwà kwela mbìlà
bwà kubèngangana naacì; mwikalè ùdyàmbidila ne kabàvwa
bafwànyìne kumwakidilakù to. Bwalu, bàà Bisàmbà byà bendè
abu bàvwa bafwànyìne kwela meeji ne: “Ewu mwena Yudà
masangu neetù mpa cinyì?” Kàdi, nudi numòna’s, cikwàbò cintu,
cìdi citùpèèsha cintu cinènemwaba ewu cyà kumòna ne, Nzambì
kêna Nzambì ànu wa beena Yudà to, kàdi Ùdi kàbìdì Nzambì wa
bàà Bisàmbà byà bendè. Yêyè ùdi Nzambìwa bantu bônsò.
45 Yêyè wàkasungula ànu beena Yudà. Beena Yudà
bàvwa bàbììkidiibwa ne ncisàmbà cisungula cyà Nzambì.
Bààkasungudiibwa bwà kabingìlà kasungùlùke. Ne kabingìlà
aku kàvwa kàà ne, bwà kubàpèèsha mikenji, kàdi bôbò kabàvwa
mwà kuyìlama to. Nènku Yêyè ùvwa ànu ùleeja, ùleejila ku
cisàmbà aci ne, mikenji kayìvwakùmwà kulamiibwa to, ne—ne—
ne Yêyè ùvwa Nzambì wa bwakàne. Ne mikenji yìvwa yìlòmba
bwakàne, kàdi kakùvwa ngâsà nànsha mukesè mu mikenji to,
bwà kupàtulamù muntu. Kakùvwakù cibawu cìvwà cifuta kùdì
mikenji to, kàdi bìvwa bìkèngela ngâsà bwà kufùta cibawu aci,
anyì kùvwàmikenji mitùtèèkemwinshì mwàyì aku.
46 Ne Yona apa wàkabììkidiibwa, bu ne, ngumwe wa ku
bapròfetà bàà twânàtwânà bàà mu Bible, bwà kupwekayè kuya
ku cimenga eci.

Ne apa tudi tusangana cileejilu cyà twêtù bônsò. Yônsò wa
kutùdì, tutu misangu yônsò ànu tunyeema cintu kampànda,
tunyeema lutàtu, tunyeema majitu a dyambula, tutu—tutu
bônsò ne meeji matùma ànu ku cyôcì aci. Tutu—tutu—tutu ne
meeji matùma ku dinyeema kutàmba ku dishààla biimàne bwà
kukùngamangana ne bwalu abu. Nwamònu’s, tudi ànu, tudi—
tudi—tudi tudìsangana twêtù biinè biikàle tunyeema.

Mîngà misangu tutu tudìsangana twêtù biinè ne meeji
matùma ku dinyeema mudimu. Katùtu baswè, katùtu baswè
kwenza mudimu to. Bàmwè bantu bàtu ànu beela meeji ne
bàdi mwà kwikala bàdya kabàyi bènza mudimu to. Kàdi, ndi
ngeela meeji ne, Solòmò nguvwa mwambè ne tudi mwà kupeta
dyandamunamwaba ewu, mu kutangila kankenene.
47 Nudi bamanyè’s, kankenene kakesè aku, bàdi bàndondela
ne kankenene (kônsò) kôkò kakàyi kènza mudimu bwà kulama
byàkudyà to, kankenene aku kakààkudyà mu muvù wà mashìka
awu to. Pa nànku, bìkèngela bwà—bwà muntu ne muntu ěnzè
mudimu.
48 Tudi ne bintu byàbûngì bìdì bìkèngelà twêtù kwenza,
bujitu bwà dyambula bwàbûngì bùdì bùkèngelà bwà twêtù
kukùngamangana naabù. Muntu ne muntu ùdi ne cyà
kukùngamangana ne bujitu kampàndà bwà dyambula.
49 Paùdì—paùdi ufika ku—ku disungula mukajèèbè, bwà
kubwela mu dibàkà, anyì kusungula bàyeebè, bidi bìkèngela
bwà wêwè—wêwè kwambula bujitu kampànda. Ne dîbà adi
udi ne cyà kuvùluka…Pàmwàpa udi wibaka nzùbu; nnzùbu
mwîmpè mulenga kumòna. Nènku dîbà adi, vùlukà ne, wêwè
bu mukàjì musèla, bìkèngela wêwè kwelangana meeji pa bujitu
bwà kukolesha bânà. Ne bìkèngela wêwè kwelangana meeji ne
bimanu bilenga, bifinùnùke abi nebììkale nemanyaanù à twanza
tukesè myaba yônsò. Pashììshe udi ne bujitu bwà kulongesha
bânà bèèbè abu tùlaasà. Udi ne bujitu bwà kubàvwàdika ne
kubàdììsha.
50 Byônsò mbujitu bwambula. Ne bìtu bipeepèle menemene,
pàdì majitu àkwimanyina, bwà kuèpela. Nènku tudi tusangana
ne dibàkàmbujitu bwà dyambula, mumìshindù yônsò.
51 Nànsha mene, misangu yàbûngì, tudi tusangana…Eci
ncikolè bwà kucyàmba, kàdi mbulelèlà ne, bambi, misangu
yàbûngì, bàtu bànyeema bujitu bwà kutwà Dîyì dyà Nzambì
nyama ku mikòlò pàkaadìbo bàkùngamangana naaDì.
Nebànyeemè bujitu abu. Pàdì Bulelèlà bwà Dîyì dyà Nzambì
bùtwàdiibwa mpàla ne mpàla kùdì bantu, tudi…tutu ne meeji
a kwepela kwalukila cyànyimà too nemutùdì tukashììkila.
52 Ndi mfùma ku dijikija muyiikì ne mwânà wa balùme wa
mwanèètù kuntu kwàka. Yêyè mmwena Kàtòlikè, ne ùdi…
Nènku mvwa mubàtììze mwânà wa balùme awu, mu Dînà
dyà Yesù Kilistò, kukààdi ndambù wa bidimu kaaba aka,

kàdi kukapetanganayè ne nsongààkàjì kampànda mukesè ne
kwalukilayè mu Kàtòlikè. Kàdi mvwa mukwàte cyanza cyà
mamwěndè pàvwàye ùpùnga ne lufù kuntwaku. Kungambilayè,
mêyì a ndekeelu ne: “Tàngilàku bwalu bwà Melvin.” Kàdi yêyè
ùdi ùlòòta ànu bilòòtà cyanàànà. Kàyi ànu mwà…Ditùkù
dyônsò, dyônsò dìcyacyà dììliilà edi, lumingu lushààle elu, ùdi
ùlòòta ànu bilòòtà. Yêyè ne: “Ndi mubwelè mu èkèleezìya webè
amu, Papa Bill, ne wêwè uvwa mwimàne mwaba awu mwikàle
uyiisha. Mêmè kulwa lubilu kumpàla aku, bwà kubanga dyenza
dyà ditonda.Ngumba ntàbuluka.” Yêyè ne: “Ndi—ndimupììle.”

Mêmè ne: “Melvin, kabyèna bìkukèngela dyumvwija
nànsha dikesè bwà aci to. Mwaba wèbè nkwôkò aku kùdì
kukukùmbànyìne.” Ncyà bushùwà’s. Nwamònu anyì?
53 Kàdi bwà kukùngamangana ne majitu a dyambula, bìdi
misangu mikwàbò bìkèngela bàtǔvùlè ànu cisèbà ciinè, bwà
kwenza nànku’s. Bu taatù, bwà kukùngamangana ne bujitu bwà
dyambula, bwà kwela mwanèèbè mfimbù. Bânà bakesè abu,
kwêna muswè kwenza nànku to. Kàdi wêwè bu taatù anyì bu
maamù, bìkèngela ùkungamanganè ne bujitu bwà kukolesha
mwânà awu, bwalu Bible mmwambè ne: “Lamà lukodì nènku
neùnyangè mwanèèbè wa balùme awu.” Ne aci cìcìdi cishààle
ànu cîmpè kumpàlà kwà mumanyi yônsò wa maalu a nsòmbelu
udikù pa buloba ewu. Aci cìdi cìshààla ànu Bulelèlà bwà
Nzambì. Bu nè byà nànku awu bìvwakù bitàmbe kwenjiibwa,
katùvwakù bafwànyìne kwikala ne dilekelelangana dyà bânà
bûngì cyanàànà ne bikwàbò ebi, ne dibola ditùdì naadì pa buloba
leelù ewu edi to. Kàdi kanungu kàà kale kàà ngôlò kàà mu
dîkù aku kàkaadi kashipììbwe, kùkaadi ntàntà mule, ne bàkaadi
bàlekela bânà benza cyônsò cìdìbo bôbò baswè kwenza aci.
54 Kàdì nànsha mûngǎmbì amu ne, bambi, bàdi
bàtuutakeenangana ne Bulelèlà mpàla ne mpàla, kàdi dîbà
adi bàBwèpuka. Nwamònu’s, bàdi—bàdi ànu ne…Mbimwèke
ànu bu ne kùdi cintu kampàndà cìdìbo—kabàyikù baswè
kukùngamangana naacì to.
55 Misangu yàbûngì nkààdi mupetèpète bantu balwè,
bàmba ne: “Ndi mumanyè ne aci ncyà bushùwà, Mwanèètù
Branham, kàdi mêmè mwenzè aci, s’mbafwànyìne kungiipata
mu èkèleezìyà.” Kàdi mbwalu anyì? Kùyi mwenzè nànku
to, s’nebàkwipàtè, muulu Mwàmwa. Pa nànku bìkèngela
wìpaciibwèku, mwàba kampànda, nwamònu’s. Pa nànku’s
mbipìcììbwe ne wêwè mukùngàmàngàne naacì, pamutù
pàà kucìnyeema ne kwamba ne: “Èè, nênye eku nùnku.
Ncyàkwalukila to.” Alùkìlà, bushùwà, tèèlejàku bikwàbò byà
ku Cyôcì aci.

Kenkètaayi mu Mifùndu. Yesù wàkamba ne: “Kenkètaayi
Mifùndu, bwalu mu Yôyì amu mmunùdì nwela meeji ne nudi
ne Mwoyi wà Cyendèlèèlè, kàdi Yôyì ayi’s ki Yìdì yìmfìdilà

Mêmè bujaadiki.” Kàdi tudi tusangana ne bantu kî mbaswè
kukùngamangana ne cyôcì aci to.
56 Bafikìshììbwe, e kubwejiibwa mu Bwikadi bwà Nzambì, ne
kumòna pàdì Nzambì mufìle mulayì, ne Nzambì mmuswìkììbwe
ku mulayì awu. Ne pàdìYe ùfikisha mulayì awu ku dyenzeka,
dîbà adi bantu bàdi ne bwôwà bwà kukùngamangana ne bujitu
bwàkulondaMukenjiwà dîbà. Tudi tusangana acimyaba yônsò.
57 Kàdi bìshi nwênù ba-Luthériens? Mba-Luthériens bûngì
kaayì bààkacììna, bàntu bààkacììnà bwà kukùngamangana ne
Bulelèlà bwà Luther pààkapàtukàye ne dibingishiibwa apu?
Tàngilààyi nùmonè cyàkanùlòmbàci, pàmwǎpa mwoyi wèbè
sungasunga, bwà kupàtuka ne kujìkula Yesù Kilistò ne—ne ku—
kulwa Luthérien.
58 Dìtàngìlaayi nwênù ba-Méthodistes, mùvwàbi kale wàwa
ne, mùvwàbo bànùbììkila ne mbansantu babùnguluki bàà mu
malaba. Ngeela meeji ne nuvwa bamanyè aci. Nènku bàvwa
bàbwela mu Nyumà, ne bàdìkùpa eku ne eku. Bàvwa bàmba
ne bà—bàvwa ne “didìkùpa.” Ba-Méth-…Aci, bwǎla, kabàvwa
beena Mpenta to; bàvwa mba-Méthodistes, kùkaadi bidimu
byàbûngì. Nènku bàvwa bàdìkùpa, ne bànyùkuka, ne bàdìshìnda
bwà bukolè bwà Nzambì. Ne bàvwa bàbèèla mâyì mwîsù,
ne bàbèèla kapeepà ne bipèèpudi, bèèla meeji ne bàvwa
bafwè cipùùkà. Nènku, mpindyewu, s’bàvwa bànwàngata bu
musùmbà wà bansantu babùnguluki bàà mu malaba. Kàdi
nuvwa, baamamwěnù ne baatatwěnù, s’bìvwa bìbàkèngela anyì
kuCììtaba, kukùngamangana ne Bulelèlà ne maalu àvwà ènzekà,
anyì bàbùdyombola.
59 Twǎmbè bìshi bwà nwênù beena Mpenta bààkapetà
dyalujulula dyà mapà aba, pààkapàtukà dibàtiiza dyà Nyumà
Mwîmpè, ne dyakula dyà mu myakulu, ne mapà a Nyumà
miikàle ààlukila mu èkèleezìyà apu? Mòna’s, ba-Méthodistes’s
bàvwa baswè kunwìpata, ne bààkacyenza bushùwà. Kadi’s
byàkakèngela bwà nwênù kukùngamangana naacì. Cìvwa ncintu
kampànda cìvwa cìkèngelà bwà nwênù kwenza.

Kàdi bìshi bwà bwalu ebu, pààkapàtukàbu, bwà dibàtiiza
dyà mu Dînà dyà Yesù Kilistò, ne nwênù kumòna ne cìvwa
m’Bulelèlà? Bìkèngela nùkungamanganè naacì, anyì nwěnzè
cintu kampànda pa bwalu abu.

Nudi ne bujitu bwà dyambula, muntu ne muntu, ne nudi ne
cyà kukùngamangana ne bintu ebi. Èyo.
60 Ne panùdì numòna dîbà adi, mu ditùkù edi mpindyewu
ne, pàdì Dîyì dyà Nzambì difìle milayì yà bintu bitùdì tumòna
byènzeka mpindyewu ebi, dîbà adi’s tudi ne bujitu anyì bwà
kukùngamangana naaDì anyì bwà kuDyèpuka. Wêwè udi ne…
Kwênà ànumwàkushààla kùyi ne kûdì to. Bìkèngelawěnzè cintu
kampàndà bwà Cyôcì aci. Mbambè…Bìkèngela kwènjiibwèku
dinyungakana kampàndà.

Kwênamwàkubwelamu ciibi cyà èkèleezìyà aci ne kupàtuka
muntu ànu umwèumwè ûvwà pawàbwedì awu to. Anyì udi
mutàmbe kuya kule, anyì mutàmbe kuseemena pabwîpì ne
Nzambì, musanguwônsòwûdì ubwela anyì wûdì upàtuka.
61 Kaa, mùshindù mwinè wûdìbi bipeepèle bwà bantu
kunyeema bintu ebi’s wè! Nènku ndi muswè bwà twèlanganèku
meeji pa maalu aa patwàbwela mu masangisha a menemene
mààlabà dilòòlò, ne, ndi muswè bwa nùmonèku pàdì cintu
kampànda bàkùngamangana naacì, bu nwênù…pììkalàku
lukonko kampànda pa bwalu abu. pììkalàku lukonko kampànda
pa bwalu abu, kùdi ne cyà kwikala dyandamuna.
62 Twǎmbèbi, cileejilu ne, mvwa mwambè ne mvwa nya ku
wesètè, kàdi wêwè kumfunkwinamu nùnku. Èè, katancì aka, ndi
mufwànyìne kuya kupìta too ne cîmvwà ndumbila aci, ne mêmè
mutàmbe…ndi muyè ku nord-ouest. Èè, kàdi bu muntu mwà
kumfunkwina mu nùnku, kàdi mêmè nya mu nàka? S’nêmpitè
cyàkàbìdì cîmvwà ndumbila aci; ndi muyè ku sud-ouest. Èè,
pàdìku ànu lukonko, lwà ne ku wesètè nkwěpì, kùdi ne cyà
kwikala dyandamuna dyà buludì mwaba kampànda.

Nènku pàdì nkonko eyi yìkùngamangana neetù, pa bìdì
bìtàngilà Malelèlà a Bible, kùdi ne cyà kwikala dyandamuna
dilelèlà mwaba kampànda. Aci ncyà bushùwà. Dìdi ne cyà
kwikalakù.
63 Nènku patùdì tumòna Cintu kampàndà cìleejiibwa, ngeela
meeji, pamutù pàà kunyeema ànu cyanàànà, wamba ne:
“Aa, macimbu’s wè! Mêmè ncyêna mufwànyìne kwitabuujakù
cintu bu Aci to. Ncyêna mufwànyìne kwitabuuja Aci to,”
bwà cinyì kùyikù wangata Bible, ne usòmbela panshì ne
ukùngamanganakù naaCì? Cìlongè’s. Wêwè udi kaaba aka
mu disangisha mpindyewu ewu, Cìkenkètè ànu cyanàànà.
DìkenkètèlèCi, wêwè mwinè, ku Dîyì. Kenkètà Dîyì, ku Dîyì.
Awu ki mùshindù wùmwèpelè wà kuDìfikisha ku dyamba
Bulelèlà. Ne Dìdi ne cyà kwamba Bulelèlà, kuumukila ànu ku
Genèsè too ne ku Bwàkabuulwibwà.
64 Kilistò ndibuulula dyà Bible mujimà. Munda Mwèndè,
Kilistò, mmùdì kaabujimà kônsò. Kuuja kwà bipròfetà byônsò
byà Bible kùdi kùsanganyiibwa mu Kilistò Yesù kakùyi byà
mishìngà to, bwalu Yêyè ùvwa Nzambì mumwènèshììbwe mu
mubidi.
65 Mpindyewu patùdì tusangana bintu ebi, nànsha nànku,
patùdì twêtù tukùngamangana naabì ne tubwela mu disangisha,
ne tumòna Bukolè bwà Nzambì bùkwàta mudimu ne bwènza
bintu, ne bwènza byenzedi bitàmbe mfùkilu, ne twêtù tubìmòna
byènjiibwa, ne tutàngila mu Bible ne tumòna ne mbilayììbwe
bwà dîbà edi; pashììshe patùdì tumòna biinè bintu abi, dîbà
adi’s tudi tukùngamangana ne bujitu anyì bwà kucììtaba, mûndì
njinga kwamba’s, bwètù twêtù biinè.

66 Mpindyewu, bantu bààbûngì bàdi bàdya naacì bulundà,
bantu bààbûngì bàdi bàmba ne ncyà bushùwà. Kàdi aci
kacyèna—aci kacyèna cìcìvwija cìdì…Aci kî ncintu cyûdì
mwambwìle bujitu to. Ànu mûngǎmbì ne, kàdi bu kwôkù mwà
kwikala…
67 Bu ne mvwa nsongààlùmè wa citende, mwikàle nkèba
mukàjì, bwà kubwela mu dibàkà; kàdi ki nsongààkàjì nyêyè
ewu mwimàne apa mukùmbàje ngiikàdìlu yônsò ûmvwà mêmè
ndyàmbidila ne nguvwa ukèngediibwa bwàmukàjì awu. Mòna’s,
bwà bìdì bìtàngilà nsòmbelu yêyè awu mwikàle mukalenge-
mukàjì, ne mulenga kwîsù, ne—ne buumùntù bulenga, mwena
Kilistò mulelèlà, cyônsò cîmvwàku mêmè ndyèlela meeji, bwà
kwenzacì mukàjì mwîmpè bwànyì mêmè aci. Nànsha mûndì
ngamba ne mmupwàngane, mukùmbànàngàne menemene amu,
yêyè kêna ànu wanyì to pândì ncìyi mumwitàbe ne ngambula
bujitu bwà ne mmukàjàànyì.
68 Ncintu ànu cìmwècìmwè aci cìdì Mukenji. Wêwè udi
mufwànyìne kwamba ne: “Ngwà cyà bushùwà, anyì cikampànda,
cikansanga, anyì cikankènga.” Ne kwamba ne: “Ndi naaWù
bulundà, ndi mwitàbùùje ne Wùdi Bulelèlà.” Kàdi bìkèngela
ùWǐtàbè; ne bìkèngela Wôwò awu wùlwe citùpà cyà ku wêwè, ne
wêwè citùpà cyà ku Wôwò. Bìdi bìkukèngela…Dîbà adi, Wùdi
wèbè wêwè.
69 Paùdì usèla mukàjì kampànda ûdì musungùle ewu, dîbà adi
nudi—nudi umwe.

Ne mùshindù awu ngûdì ne Kilistò. Paùdì uMumòna
mumwènèshììbwe ne muvwijììbwe wa cyà bushùwà, dîbà adi udi
citùpà cyà ku Yêyè, ne Yêyè ùdi citùpà cyà ku wêwè. Nènku,
bônsò pàmwè, nudi citùpà cyà Mukenji.
70 Kaa, bûngì bwinè bwà màzuwà a cyena-màngumba atùdì
naawù àdì àya matàngìle ku Taashìshì, bwà ba-Yonà bàà
matùkù aa’s wè, nkàmà citèèmà cijimà, ne byà mu njila,
màzuwà àdì àngatà njila wa maalu mapeepèle awu. Kî mmaswè
kukùngamangana naacì to.

Yona kàvwa muswè kukùngamangana naacì to, cintu cyà
diya kùdì bàà Bisàmbà byà bendè aci. Yêyè kàvwa muswè kuya
ne Mukenji wà cikisu awu kuntwaku to wà ne: “Mu matùkù
makùmi ànaayi, nenùbutukè panwìkalà kanùyi banyingàlàle.”
Bìvwa bìmwenza bibì ku mwoyi bwà kwenza nànku. Ki
kudyàmbidilayè ne: “Bantu bàà Bisàmbà byà bendè bàba,
s’mbikolè bwà kumanya cyàngenzelàbo.”Kàdi’s bìvwa bìkèngela
bwà yêyè kukùngamangana naacì. Nwamònu anyì? Kàdi
kwangatayè màzuwà à maalu mapeepèle e kuyayè mutàngìle ku
Taashìshì, kupwekayè mwinshì mwà màzuwà ne kudyùpwilayè
mu tulù; mwangàte njila wamaalu mapeepèle.
71 Nnjila wa maalu mapeepèle, nnjila mwanyìshììbwe kùdì
bantu. Mbipeepèle bwà kulonda njila udi muntu yônsò mwà

kukutuuta cyanza paanyimà ne kwamba mûdì muntu mwîmpè
ne: “Ewu Nkampànda ne Kansanga,” ne bàà pa buloba
bàkutàngila. Mbipeepèle bwà kulonda njila udi mwanyìshììbwe
kùdì bantu.

Kàdi pàdìbi—pàdìbi bìkèngela bwà wêwè kwenza cintu
kampàndà cyà cishììlàngàne, pàdìbi bìkèngela bwà wêwè
kwimanyina pa byûdì mutwìshììbwe ne ki byûdì mumanyè ne
m’Bulelèlà abi, ki mwaba wùdì bwalu bukolè ngwawù, ki pàdi
dikuuyakana dìlwampôpò apu, mwaba awumene.
72 Kaa, ànumutùkaadì bimbìmbemusambuwà kale awu ne:

Mùshindù mwinè wùdìbi bipeepèle bwà
kwendesha bwâtù pàdì mâyì mabùtàme,

Bwà kwikala mweyèmène dikàndà dyà dibòkò
dinènè dyà Yèhowàh.

Kàdi, kaa, mavwala àbangè ànu kutuuta, ci—cipeepèlè
cìtuutè ne cìlundulèmavwala awu, dîbà adi udiwenza cinyì?
73 Cintu kampànda cifwànàngàne ne cyàkandondelàbo,
musangu kampànda, cyàkambà inǎbànzà kampànda. Kale
wàwa mu matùkù a tubalù ne matempu, kwambayè ne kabalù
kunyeemakù e kuya nendè, mwikàle ùmukila ku èkèleezìyà.
Bôbò kwamba ne: “Wêwè kwenza cinyì?”
74 Yêyè ne: “Ngâkeeyemena Mukalenge too ne mwàkalwà
nshinga kukòsekayì.” Èè, ki dîbà dyà kweyemena Mukalenge
ndyadì, paanyimà pàà yônsò…paanyimà pàà nshinga mimanè
kukòseka. Udi wêwè weyemena nshinga too ne pàdìyi yìkòseka.
Èyowà.
75 Nènku tudi tusangana ne tudi ne njila yà maalu mapeepèlè
yàbûngì yà kuya, màzuwà àyaayà matàngìle ku Taashìshì,
bwalu mbipeepèle, dipanga dyà dyambula dyà majitu. Bìdi ànu
bìdìyiila’s, udi ne bintu byônsò bìlwa; bantu bônsò bakunangè.
Nènku, bantu bônsò, wêwè udi…Muntu nànsha umwè kàyi
ùbènganganakù neebè to; wêwè kùyi ubèngangana ne muntu
nànsha umwe to. Mpindyewu, aci cyôcì kacìyi mukùsù wà
disukula naawù malòngò’s! Ncyà bushùwà’s. Èyowà, muntu
wa kalèndàlèndà, mbata mupooyòyòye! Mòna’s, muntu kanà
yônsò, nànsha wêwè mwikàle nganyì, ne cyùdì utwà nyama
ku mikòlò…Mu bushùwà bwà bwalu, bantu bàà ngeelèlù wa
meeji wa kaneemu nebàtambè kukutwà mushinga bu wêwè
mwà kwimanyina pa byûdì mutwìshììbwe ne mbilelèlà abi. Cyà
bushùwà. Nànsha byôbì…
76 Angatà mukàjì kampànda, mmufwànyìne kwikala kàyi
ùtàmba kukòka ntèmà to, ne cyônsò cìdìye aci; kàdi mukàjì
awu àtwe mêyì-makùlù a bukàjì nyama ku mikòlò, ìmanè bu
inǎbànzà; ne muntu mulùme yêyè ànu ne bulùmè bwètù bwà cyà
bushùwà ebumu yêyè, neàtwè ku cyàmukàjì awu. Kakùyimpatà
to. Tudi twanyisha cintu kampàndà cìdì—cìdì muntu kampànda

naacì, cìdìye wìtabuuja ne mbulelèlà ne muswè kutwà cìdìye
wèla meeji ne ncilelelà aci nyama kumikòlò.
77 Mùshindù mwinè wùdì beena Kilistò bapìtèpìte bûngì leelù
ewu, batundùbìle, batekètàngàne bu nsàbangà wa cinshidimba,
mu mùshindù wà ne badì bèèla meeji ne cyônsò cìdìbo pààbò ne
bwà kwenza cìdi ànu kukashààla bàà mu èkèleezìyà kampànda,
kubwela mwaba kampànda, kufùndisha mênà mu mukàndà wà
mênà, anyì kwenzakù kaacintu kampànda, bàtùpika bàyamuulu
bààlukila, bèèla mbìlà, anyì—anyì cintu cyà mùshindù awu, kàdi
bacìbììkila ne mbwena Kilistò.

Bwena Kilistò nnsòmbelu wa ku ditùkù ne ku ditùkù,
mukàyàpàle, mwikàle ne mwoyi bwà Nzambì mu…buloba
bùdìku mpindyewu ebu. Ndilàkuka dyà dîbà dyônsò dyà Kapyà
ne dinanga dyà Nzambì, mu mwoyi, dìdì dìkulàkusha kapyà ne
dìkutèèka kuntwaku pàmwè ne bantu, mwikàle ufikisha bantu
ku dikùdimunamicìmà kùdìKilistò. Dyambula dyàmajitu.
78 Kàdi mbipeepèle bwà kulonda njila udi bàà pa buloba bàya.
Mbipeepèle bwà kupweka ne nkwakawamusùlù.

Ndà kwàka ukasòmbè mu musùlù, ne bwâtù bwèbè. Angàtà
nkahi yèbè ne bangà kwita mutàngìle kùdì mâyì àfùma; kwêna
uya lùkàsà to, uyààya ne lutàtu. Kàdi lekèlèlà anu nkahi ayi
musangu wùmwè kàdi ùmomè mûdì upìta micì lubilu lwà
dikèma, wenda upweka, kàdi tàngilà kûyaayà aku!

Pàdì bintu bìlèlema bipeepèle, vùlukà ne, udi uya
mutàngìle ku—ku cìsàbàsabà cinène kwinshì aku, cyà mùshindù
kampànda. Uyààya mutàngìle ku cibila, ne kwàkunènga to
neùdyělè mu cibila amu. Mulèlème ànu cyanàànà pàmwè ne
bàà pa buloba, bipeepèle, mùyaayàbo amu, wêwè kwêna muswè
nànku to. To, mukalenge. Kàdi udi ne cyà ku-…kwitaba bujitu
bwèbè bûdì ne cyà kwambula.
79 Mpindyewu, wêwè udi uCììtabuuja, ne udi ne ka-…Udi
wela meeji ne Cìdi Bulelèlà.
80 Ne bujitu bùdì Nzambì mutùpèèshe mu ditùkù edi, bwà
kutwàla Mukenji ewu! Nènku pândì ngenda nkùlakaja, ne
mumanyè ne matùkù àànyì àkaadi ènda ìpidika, ndi ngumvwa
bujitu abu bunène kutàmba mûmvwà ngumvwa kacya kwônsò
eku amu. Biikàle tukolesha, ki citùdì ne cyà kwenza! Tudi ne cyà
kudìfìlakù, kwônsò kutùyaayà, kwambilangana Mukenji; ne—ne
kwambila bantu ne Yesù Kilistò ùlwalwa, ne Yêyè ki Nzambì
ne Yêyè ùlwalwa kàtààtakà. Kî nkushààle di—ditèkemena pa
buloba to pa kuumusha Dilwa dyàMukalenge.
81 Pândì ntùmamêsù paanyimà pààpa kùdì balundà kampàndà
bàvwà naanyì kuntu kwàka pàvwà Mwanjèlo wa Mukalenge…
Nsongààlùmè yìdì misòmbe kaaba aka eyi, ndi ngiitabuuja
ne mbapetè mwaba wùvwàci cyenzèkèle kuntu kwàka. Nènku
vùlukààyi ànu cìvwà Mukalenge mwambìle Mwanèètù Wood,
ditùkù adi aci. Ùvwa wenda ubànda kakùnà aku. Ne—ne yêyè

ùvwa bu udi udila mwadi, bwà mukàjèndè uvwa usaama.
Ki Mukalenge kwambaYè ne: “Angùlà dibwe dyàdya ùdìkùpè
muulu mu lupeepèlè, wǎmbè ne: ‘EMU MMÙDÌ MUKALENGE
WÀMBA.’” Ki mêmè kwenza nànku. Ne Mwanèètù Wood nyêyè
ewu musòmbe bu ntèmù.
82 Ki mêmè ne: “Mwanèètù Wood, kakwàkunènga ntàntà
mule to kùyi mumòne cintu kampànda cyenzèke.” Ki ditùkù
dyàkalondà, patùvwà biimàne mwaba awu, twêtù bônsò
pàmwè…Nemusùmbà wa bantu bàdì biimàne kaaba aka mene
dilòòlò edi aba.
83 Muyiishi kampànda wa citende ùvwa mwab’awu, ne
ùvwa…Mvwa mumòne…Mvwa mufùme ku ditwìlangana
nendè dilòòlò dìvwa didyǎnjìle adi. Ùvwa mu citùùdilu cyètù.
Ùvwa mulwè bwà kwikala neetù. Ki kungambilayè, wàmba ne:
“Mwanèètù Branham, utukù umòna bìkèènà-kumòna, paùdì
mupàtùke mùshindù ewu anyì?”
84 Mêmè ne: “Èyowà’s, mukalenge. Kàdi ndi mupàtùke mulwè
mwaba ewu mbwà kubyèpuka, bwà kwikishakù ndambù.”
Yêyè ne…“Èè,” mûngààkamba, “ndi—ndi…Mu bushùwà bwà
bwalu, Yêyè ùtu ùndeeja bintu pândì mupàtùke apa.” Ki
mêmè ne: “Ànu pa kakùnà apa, mwaba wùvwà Banjèlo
mwandamutekète bamwènèkèlemuntwamu awu.”

Yêyè ne: “Èyo, ngǔmvù.” Yêyè ne: “Mêmè mvwa umwe wa
ku bakutùùdidi bàà mfrangà bwà kwenza disangisha dyèbè mu
Californie mwàmwa.”

Mêmè ne: “Èè, ncyà bushùwà ne ndi ne disànkà dyà kumanya
nànku.”
85 Nènku patùcìvwà biimàne mwab’awu apu, ànu dîbà adi
mêmè kukènzakana e kumòna bu ngàngàbukà kàmpànda
munène wa katankù ùmutàngila mu mêsù, ne mêmè
kumuumvwa wàmba ne: “Neùjimijè dîsù adi, bwalu kùdi
disunsuma kampànda muntwamu. Ne ndi mudyǒndòpe munda
mwà bidimu bìbìdì, kàdi neùjimijè dîsù adi.”

Mêmè ne: “Cìdì cyenzè ne ùngeele lukonko alu, mbwalu
ngàngàbukà webè mmukwambìle ditùku adi ne neùjimijè
dîsù adi.”

Ki yêyè ne: “Ncyà bushùwà,” kadi kukènzakanayè mùshindù
ewu.
86 Ki mêmè kumòna mamwěndè ùvùùla lùmwè lwà ku
nshèsheetè yèndè ne ùleeja dikàsà dyèndè, kwikàle tuubyûjà
tukesè tulembèlèle munkacì mwà bânà bèndè bàà nkàsà, myaba
yônsò ku mukòlò aku, wàmba ne: “Wêwè mumòne Mwanèètù
Branham, ùmwambìlè àsambilèku bwà cyôcì eci.”

Mêmè kwamba ne: “Mamwěbè kwololayè cyanza…
kutèèkayèmukòlòmùshindù ewu, ne kwambayèmùvwàye ne…
mùvwàye ne tuubyûjà tukesè ku bânà bèndè—bèndè bàà nkàsà

kwônsò aku, ne mùshindù awu, ne kwambayè ne: ‘Wàmbilè
Mwanèètù Branham àsambilèku.’”

Yêyè kwamba ne: “Mwanèètù Branham, acimbulelèlà.”
87 Mêmè kutàngila paanyimà. Pângààkatàngilà paanyimà apu,
mêmè kumumòna mwimàne mwab’awu muntàngìle, mùshindù
ewu, ne mêsù èndè miikàle ànu àbàlakana. Ndi mutwìlàngàne
nendè mu muvù wà mabèjì àpòòpoka ewu; ùvwa ne mêsù
mîmpè kutàmba a muntu kanà yônsò ùvwa mu citùùdilu amu.
Mukalenge ùvwamumwondòpe nemumusàngàje.
88 Pâmvwà mwimàne mwab’awu apu, Mukalenge kwambaYè,
kundeejaYè cìvwà ne cyà kwenzeka. “Dinyooka dìdi dyàmba
kutuuta Côte Ouest.” Ki kwambaYè ne: “Ndà kuntu kwàka, ku
luseke lwà mafùwà aku.”
89 Nènku mvwa ne cikàsù mu cyanza; mêmè kuyakù. Ki
Mwanèètù Roy Roberson, twêtù bônsò tudi bamumanyè kaaba
aka. Kênàpu dilòòlò edi to, ku dyànyì dimanya; ùdi mu Arizona
mwàmwa. Yêyè ngudi mulombodi wa balubuludi kaaba aka,
ne mvwa mumumanyè bu nkòlomù. Nènku cintu kampàndà
cìvwa mwà kwenzeka; dìndà dilenga dyà dikèma, dyà kuulu
kutalàle, lwà pa dîbà dikùmi wa dìndà. Nsongààlùmè ayi mu
nyùngulukilumwônsò amu, twêtù dikùmi anyì dikùmì ne bàbìdì,
munkacì mwà kutùùlakaja ntentà, ne kusaaya ngulube, ne
bikwàbò. Ki twêtù…Mêmè kunyùnguluka, mêmè ne: “Roy,
sokòmaayi, lùkàsà. Cintu kampànda cìdi cyàmba kwenzeka.”
Ncìvwa mwà kumwambila cikwàbò cintu to. Kàdi anu dîbà
dîngààfikì kwôkò aku…

Ki kufùmakù mu maulu mvùnda wa Nzambì, ne kutuutayè,
bu kàpatà nànku, kunyùkushayè kakùnà aku, kubwela lubilu
munda mwà mukùnà awu, kwela mushoonyi mu nyùngulukilu
wawù mwônsò amu, bu mètre mujimà ne citùpà kumutù kwànyì
nànku, kukòsayè nsongo yônsò yà micì ayi, pàvwà mabwe
àlamuka apu. Kubàndayè muulu mu lupeepèle kàdi kupweka
cyàkàbìdì, ne dibàtiiza dikwàbò dinène, ne kutuutayè nseke
yônsò yà mukùnà awu, ne kukùpayè mabwe mùshindù ewu.
Kwenzayè nànkumisangu yìsàtù, ne pashììshe kubàndayèmuulu
mu lupeepèle.

Ki Mwanèètù Banks kulwayè kûndì, wàmba ne: “Ki ciinè
cyûvwàmwambè makèèlèlà aci anyì?”

Mêmè ne: “Èyowà’s, mukalenge, ki cyôcì aci menemene.”
Nwamònu anyì?
90 Ki pashììshe matùkù abìdì paanyimà pàà cyôcì aci, Alaska
mujimà, kwambayè kutùkina, kuntwaku. Ne myaba yônsò mu
Côte Ouest amumùvwamikungulu neminyùkunyuku, ne byônsò
munkacì mwà kwenzeka. Nènku dìmwè dyà ku matùkù aa yêyè
neàselemukè àye mwinshì mwà mbû. Cyà bushùwà. Ncinyì ciinè
aci? Tudi nemwoyimu dîbà dyàDilwa dyàMukalenge.

91 Tudi tumòna tusùmbù ne bikwàbò bìjuuka, ne bintu
bishììlèshììlàngàne byônsò ebi, tudi bamanyè ne kùdi ne cyà
kwikala dyandamuna dilelèlà ku cyôcì eci.

Kùdi bantu kaaba aka mu ditùnga edi mpindyewu, bàbwela
mu nyòngòlò ne bikwàbò ne: “Nènku mu matùkù 16 a
ngondo mwisâtù,” munùdì bacìbalè mu cibèjibeji, “Mukalenge
ùlwalwa.” S’nudi bamanyè ne kabyèna nànku.

Yesù wàkamba ne: “Muntu nànsha umwe kî mmumanyè
kasunsa anyì dîbà adi to.”
92 Patùdì tumòna bintu byônsò ebi, ne maalu ènzeka mùdìwu
ènzeka emu, ne kùdi ànu ne cyà kwikala dyandamuna dilelèlà
mwaba kampànda. Kùdi ne cyà kwikala Bulelèlà kampànda.
Kùdi umwe, esètè; ne umwe, wesètè; kàdi kùdi umwe, sud-
est, ne nord-est, anyì cintu kampànda. Kàdi kùdi ne cyà
kwikala dyandamuna dilelèlà, mwaba kampànda, ku nshinga
awu. [Katùpà kààmukàbàwàmêyìmundamutupù—Muf.]
93 Kwepela eci anyì? Tudi ne cyà kwambila bantu ne tudi
ne mwoyi mu mêbà a Dilwa dyà Mwânà wa Nzambì. Tudi
baswè—baswè kwikala batàbàle ne (Nzambì) biimànyìne kuulu,
dîbà dyônsò, badìlongòlòle bwà kupèèsha muntu dyandamuna
dijaalàme.
94 Bìtu misangu yônsò ànu mùshindù awu. Ki cìtù—ki cìtù mu
muntu, ùkaadi mwepèlèèpèle ne muyààyààye kule ne Nzambì,
kacya ànu ku Adàmà, mu budimi bwà Edènà. Pàvwà Adàmà
mu budimi bwà Edènà, pààkafikàye ku dyambula dyà bujitu
bwà kwenzayè disungula dyèndè apu, yêyè ùvwa mufwànyìne
kushààla ne Nzambì anyì kuya ne mukajèndè? bìvwa bìkèngela
kwenzayè buj-…bìvwa bìkèngela kwenzayè aci, bu—bujitu abu
bùvwa bulààle kùdìye yêyè. Bìvwa bìkèngela anyì kwangatayè
cìvwà mukàjèndè mwambè anyì cìvwà Nzambì mwambè.
Kàdi pààkasungulàye bwà kulonda njila wa mukàjèndè, ne
pààkenzàye aci, dîbà adi ki kujìmijayè ngiikàdìlù wendè wa
ku cibangidilu awu. Ne wàkafikisha muntu ne muntu wa pa
buloba bujimà ku lufù, pààkakèngelàbi bwà kwambulayè bujitu
abu, anyì kwitaba bukênkè bupyabùpyà bùvwà mukajèndè
mukapetè, bùvwà bubèngàngàne abu.

Éyì Nzambì! Anjì elàngànaayi meeji pa bwalu abu. Nzambì
wàkabàpèèsha ànu mêyì matwè ku mwandamukùlù anyì dikùmi
cyanàànà a kulama. “Kàdi kanùdi ku mucì wàwa nànsha.” Ki
cyônsò cìvwà cìkèngelà kulamabò ncyôcì aci. Ne nànsha mene
ànu ne Dîyì bûngì abu adi, bôbò kuDìshipa.

Dîbà adi bìvwa bìkèngela bwà Adàmà kukùngamanganayè
ne: “Nêngěnzè—nêngěnzè mùdì mukàjàànyì mwambè bwà
kwenza, anyì nêngěnzè cìdì Nzambì mwambè bwà kwenza?”
Kàdi kupàtukayè mupandè mêsù’s. Bìvwa bìkèngela bwà
kwambulayè bujitu abu. Aci kukùpacì bukwàbantu bwônsò
nkòòng mu lufù.

95 Pashììshe kulwakù mukwàbò Adàmà awu, uvwa Kilistò,
kacya kakùvwakù nànsha umwe bu Yêyè to! Muntu
kampànda wàmba mùvwàYe kàyi Nzambì? Bunkààyà Bwèndè’s
bwàkajaadika mùvwàYe Nzambì. Kacya kakùvwakù kwanjì
kwikala cifùkììbwà cìvwàku ne mwoyi bu Yêyè to. Yêyè
wàkiikala ne mwoyi mu buloba bwà Nkààyendè. Wàkalediibwa
pambèlù pàà cipaapu cyà muntu wà mu bufùki, wà bubì awu.
Àlèluuyàh! Yêyè ùvwaMufùki Yêyèmwinèmuvwijììbwemubidi.

Nganyì uvwakùmufwànyìne kwimana mwaba wàkiimanàYe
Yêyè awu? Nganyì wâkaakulakù bu Yêyè? Nganyì uvwakù
mufwànyìne kwamba bintu byàkambàYe Yêyè? Nganyì uvwakù
mufwànyìne kwenza bintu byàkenzàYe Yêyè abi? Bunkààyà
Bwèndè’s bwàkajaadikamùvwàYeNzambì. Kakùvwamupròfetà
anyi cintu cikwàbò nànsha cìmwè cìvwàku mwà kwenza
byàkenzàYe Yêyè abi to; Yêyè ùvwa mwà kubììkila bafwè bwà
kupàtukabò mu lukìtà, ne Ùvwa mwà kwimanyika maulu,
ne kwenza cintu cìvwàYe muswè kwenza aci. Yêyè ùvwa
Nzambì. Nganyì uvwakù mufwànyìne kwimana pa kaaba
Kèndè? Nganyì? Yêyè ùvwa mwà kwikala cinyì’s pa kuumusha
Nzambì mupwàngàne, wa kàyi ùfwà awu, muvwìjììbwe mubidi
ne musòmbèle munkacì mwètù!
96 Kacya cintu nànsha cìmwè kacyàkafwànyikijiibwakù Nendè
to. Yêyè ùvwa ne mwoyi mu buloba bwà Nkààyendè. Kacya
muntu nànsha umwe kààkaakulakù bu Yêyè nànsha. PàvwàYe
ànu ùtùbulaMwèndèmukana cyanàànà, kùvwa cintu kampànda
pa bwalu abu, cìvwà cishììlàngàne ne cyà muntu mukwàbò kanà
yônsò ewu. Muntu kampànda ùvwa wàmba ne Yêyè ùvwa ànu
muntu wetù wa pàtupù ewu; mêmè ndi ngeela aci kadyòmbò.
Yêyè ùvwa Nzambì. Ki cìvwàYe. Bwalu, kacya muntu nànsha
umwe kààkaakulàku bu Yêyè to, muntu nànsha umwe kàvwakù
mwà kwakula bu Yêyè to, bwalu Yêyè ùvwa Dîyì dìdì ne
mwoyi Dyôdì diinè divwijììbwe mubidi, dimwèneshiibwa dyà
kaabujimà kàà Nzambì.
97 Nêngììtabè ne, bapròfetà abu bàvwa ne wàbò mukenji.
Bàvwa naayì musangu awu; bàdi naayì mpindyewu. Kàdi apu
pàvwa kaabujimà kàà Bunzambì mu mùshindù wà mubidi,
kamwènèshììbwe mwaba awu. Yêyè ùvwa Nkààya, ne Yêyè
ki Uvwa ukèngela bwà kukùngamangana ne cilumbù aci. Ne
makolè Èndè manène ônsò àvwàYe naawù awu, kakùyi mpatà
to Yêyè’s ùvwa mufwànyìne kwikala mfùmù wa buloba. S’ki
cììkalàYe; ne Yêyè, bwà bansantuBèndè, ki cìdìYempindyewu.
98 KwimanaYè mwaba awu. Mmuntu kaayì uvwakù
mufwànyìne kwikala mupèlè, kàyi ne mwaba wà Yêyè kutèèka
mutù to; mumanyè mene ne mwaba wùvwà mushipa wùvwà
muminè cìnjànjà cyà mfrangà awu? Nganyì, mmuntu kaayì
uvwakù mwà kwangata milòndò minènè yà mâyì ayi ne
kuàndamuna mvinyò, kàdi kàyi ne mwaba wà kutèèkaYè
mutù? Bìvwa bìkèngela kukùngamanganaYè ne majitu àvwa

maMupèèsha mu cyanza awu. Mmuntu kaayì uvwakù mwà
kujuula muntu mu lukìtà, paanyimà pàà yêyè mumanè kufwà
munda mwàmatùkù ànaayi ne mubolè?

Kàvwakù mwà kwikala muDìsùngìle Yêyè mwinè anyì?
Bushùwà, Ùvwa mwà kucyènza; kàdi bu Yêyè mucyěnzè, nùnku
kîmMutùsùngìle twêtù to. Bìvwa bìkèngela kukùngamanganaYè
ne majitu awu, ciinè aci bwà ditùmikila Dyèndè dyà Dîyì!
Pàvwàbi ne, cishìkù cyà Adàmà aci, yêyè wàkangata kajila
kàà cikòsò, njila wa dipweka ku—ku Taashìshì. Kàdi Yesù
wàkangata njila wa ku Niinìwà, wa ku bàà Bisàmbà byà
bendè, bwà kuDìpetela Mukàjì-musèla. Ndi ne disànkà mùdìYe
mucyěnzè, dilòòlò edi. Bìvwa bìkèngela twêtù kukùngamangana
ne bulelèlà, bwà ne twêtù tudi Bèndè Yêyè, kuumusha maalu a
pa buloba. Amen!

99 Bìvwa bìkèngela bwà muntu yônsò àkungamanganè ne cyôcì
aci, ewu udi ne bujitu bwà dyambula kumpàlà kwà Nzambì
awu. Tudi twangata anu, cileejilu, Noà. Ùvwa naabù. Noà, Môsà,
Elìyà, ne bakwàbò bônsò bàà—bàà cikondo ne cikondo cyônsò
abu, byàkakèngela bwà kukùngamanganabò ne bujitu abu. Ne
bìvwa bìkèngela bwà kucyènzabò, kàdi ki bwà cinyì bàvwa
bàtùmiibwa mu dîbà adi.

100 Tàngilààyi Noà mu cikondo cyèndè cyà maalu à mamanya
aci, mwàkamukèngelàbi bwà kukùngamanganayè ne cintu
cìvwa kacìyi cyà maalu à mamanya amu. Mona’s, kakùvwakù
ka—ka—kabingìlà kàvwà kènza ne kacìvwa cifwànyìne kwikala
kacìyi cyà maalu a mamanya to…Nwamònu’s, ka—kacìvwa
cyà maalu a mamanya’s wè, èyowà. Mòna’s, bàvwa bàmba ne
mvùla ùvwa mwà kulòka mu maulu. Kabàvwakù ne mvùla
ùvwa mwà kulòka mu maulu to. Mpindyewu, byàkakèngela bwà
kukùngamanganayè naacì’s. Nzambì ùvwa mwambè ne mvùla
ùvwamwà kulòka. Ne pashììshe yêyè…

101 Dîbà adi diitabuuja dìdì kadìyi ne byenzedi ndifwè, wêwè
wamba ne: “Ndi ncììtabuuja,” kàdi kùyi wenza cyenzedi nànsha
cìmwè. ÀnumùdìMukenji, wêwèwamba ne: “Ndi ngwìtabuuja,”
kùyi wenza cyenzedi to, bìdi ne dikwàcisha kaayì? Nwamònu
anyì? Noà wàkadìtwa mu mudimu ne nsandu wendè ne
wàkiibaka bwâtù, bwà kushìndikayè cìvwàye wàmba aci. Ki cìdì
cìtùkèngelà pèètù bwàkwenza ncyôcì aci. Bìdi bìkèngela tùdìtwè
mumudimu, bwàkujaadika diitabuuja dyètù, ku byenzedi byètù.
Byenzedi byètùmbidì bìjaadikà diitabuuja dyètù.

102 Byàkakèngela bwà Môsà kucyènzayè, ne byàkakèngela bwà
Elìyà kucyènzayè. Byàkakèngela bwà muprofetà yônsò mu
cikondo cyèndè kwimanayè ne kukùngamanganayè ne majitu
aa. Kàdi bààbûngì bàà kùdìbo kabààkenza bu Yona to. Yêyè
wàkanyeema; bôbò kabààkanyeema to.

103 Mònaayi: “Cìlwishè ne mbìlà mikolè.” Kaa, ekèlekèle! Ki
cyôcì aci’s. Ki cyena-bwalu ncyôcì aci: “Cìlwishè ne mbìlà
mikolè.” Ki luseke lwà dikenkecila ndwôlò alu.

Kuya ànu kuntwaku ne kwambila bantu abu ne: “Twǎmbè
ne, ndimulwè bwàmêmèkuswìkakana neenù nwênù balùmyànà.
Nudi bamanyè’s, ndi ngeela meeji ne nênnwàmbìlè cîngènzà.
Ndi ànu ne kantu kakesè cyanàànà apa kândì ngeela meeji ne
ndi mwà kukàvwija…kutùfikishakù bônsò pàmwè, ne kwenza
cikampànda, cikansanga, anyì cikankènga.”

Kàdi, civwà ne: “Cìlwishè ne mbìlà mikolè,” pàdìbi
bìkèngela bwà wêwè kulwisha cintu kampànda ne mbìlà mikolè.
Mpindyewu, bìvwa bìkèngela bwà kulwishayè byônsò bìvwà
muntwamu ne mbìlà mikolè; kulwisha cimenga ne mbìlà mikolè,
kulwisha midimu yàbò ne mbìlà mikolè, kulwisha èkèleezìyà
wabò ne mbìlà mikolè, kulwisha bapròfetà bààbò ne mbìlà
mikolè, kulwisha bambi bààbò, kulwisha baakwidi bààbò ne
mbìlà mikolè. “Cìlwishè ne mbìlà mikolè, cintu cyônsò nkòòng!
Cìlwishè ne mbìlà mikolè!”
104 Noà wàkalwisha cikondo cyèndè ne mbìlà mikolè.
Bushùwà’s, ncyàkenzàye, kulwishayè èkèleezìyà yà cikondo
cyèndè.

Ncyà bushùwà ne Môsà wàkatàmba kulwisha cikondo
cyèndè—cyèndè ne mbìlà mikolè; bantu, baakwidi, ne bikwàbò.
Wàkeela mbìlà mu cipèèlà mwônsò amu. Mu ntwàngeenu yônsò,
wàkeelambìlà, wèla ànu bantumbìlà kàyi ùlekelakù to.

Elìyà kàvwa mutàmbe kunangiibwa to mu ditùkù dyèndè,
bwalu wàkalwisha cikondo aci ne mbìlà mikolè. Mmùvwàye cyà
bushùwà’s.
105 Yone Mubàtiiji kàvwa mutàmbe kunangiibwa to mu cikondo
cyèndè. Wàkalwisha cikondo cyèndè aci ne mbìlà mikolè.
Wàkambila mfùmù, mu—mulombodi wa—wa bukòòkeshi
bwalàbàle wa ditùnga; ù—ùvwa ne, ùvwa musèle mukàjì
wa mwanààbò. Ùvwa ne cyà kuyiisha pa dibàkà ne difwà
dyà dibàkà, mu dìndà kampànda. Ki kucìlwishayè ne mbìlà
mikolè, wàmba ne: “Kî mbikùmbànàngàne ne mikenji bwà
wêwè kwikala nendè to.” Byàkamulòmba, mutù wèndè
bwà kuwùkòsabò, paanyimà, kàdi wàkeela mbìlà mikolè ne
wàkiimana kumwaba wèndè wàmudimu.

Yêyè kààkangata màzuwà kuya ku Taashìshì to, bwà
kwamba ne: “Èè, nêntwe ku cyèbè, wêwè Helòòdè. Bìdi ànu
bîmpè. Bu mûdì wela meeji ne yêyè awu mmukàjì mulenga,
mmukàjì mulenga bwèbè wêwè, tùngunukààku.” Kaa, luse wè,
mikùsù yà disukula naayì màlòngò ayi! Nudi numòna’s, èyowà,
kantu ànu kakesè menemene, hmm! Mòna’s, s’ncyà disukula
naacì ànu màlòngò a manyaanù.
106 Kàdi, mònaayi, Yone yêyè kàvwa mùshindù awu
nànsha. Yêyè wàkakùngamangana naacì. Wàkamba ne: “Kî

mbikùmbànàngàne ne mikenji bwà wêwè kwikala nendè
nànsha.” Èyowà’s, mukalenge. Ki kucilwishayè mwimàne
kamùngùlù.
107 Bôbò kabààkanyeemakù to. Yone kààkanyeema to.
Bààkiimana ne bààkakùngamangana ne maalu awu. Môsà
wàkateeta kunyeema, musangu kampànda, mwàkenzà
Yona amu, kàdi Nzambì kumwaluja. Bààbûngì bààkateeta
kuseesukakù; bàvwamwà kubanga…

Kàdi, tàngilà, pììkalàbi ne Nzambì mmukubììkìle, ne
wêwè mutwìshììbwe ne Nzambì ùdi mu Mukenji, kakwèna
cyàkupingajà cyànyimà to. Kacyàkakùdimuna Yona to. To,
mukalenge.
108 Amòsa wa kale awu, wàkeela lubìlà lukolè, wàmba ne:
“Ntambwe mmukungùle, udi kàyi mwà kucììna nganyì? Ne
Nzambì mmwakùle, udi kàyi mwà kwamba cipròfetà nganyì?”
Nganyi udi kàyi mwà kwamba cipròfetà, paùdì umòna Nzambì
wàkula ne mwambè ne cintu kampànda necyènzekè, pààcì
cyènzeka?
109 Ntambwe yêyè mukungùle, bantu bônsò’s bàdi bàkwàcika
bwôwà, èyowà’s, mukalenge, ní nukààdikù bamuumvwè
ùkungula mu bisuku ne meetu. Udi mwà kuumvwa eyi yìdidila
bu tumpuusù mu nsànji emu, ntambwe mitekesha ayi, kàdi
bìvwa bìkèngela wǔmvwè mulelèlà, wa cisuku ùkungula
musangu kampànda. Mabwe makesè neàmatè ku kakùnà aku,
mu ntàntà wa mètres nkàmà yìnaayi ne makùmi àsambòmbò.
Ndi muswè kumòna kùdì mubyolu wônsò awu wùfùmina
mu bisùlùsùlù abi. Nènku yêyè ùdi ùpwekesha mutù, ùjuula
bukuuyikuuyi abu; kacya ncìtukù mwanjì kuumvwa cintu
nànsha cìmwè…Bu mùdì cì—cingoma cìtuuta, pàdìye ùbyola
mukungulu munènè mu bisùlùsùlù byèndè apu. Nganyì udikù
kàyi mufwànyìne kukwàcika bwôwà?

Bàdi bàmba ne, ntambwe yêyèkù mukushebèye, kabyèna
bìkusaama to. Yêyè ùdi ùkukwàcisha bwôwà bwà lufù kumpàlà
kwà kufikayè paùdì apu. Nwamònu’s, kwêna ucìmanya to. Ùdi
ùkukwàcisha bwôwà ku mukungulu munènè wà lwonji awu,
kàdi ki yêyè ewu pwààmu kasùnsukilà kàà kasunsa.
110 Yêyè ne: “Ntambwe mmukungùle, udi kàyi mwà kukwàcika
bwôwà nganyì? Ne Nzambì mmwakùle, udi kàyi mwà kwamba
cipròfetà nganyì?” Paùdì umònaNzambìwènza cintu kampànda,
udi wamba…“Mêmè ndi mufwànyìne kwikala ncìyi mupròfetà
to…” Yona wàkamba…“Ndi mufwànyìne kwikala ncìyi
mupròfetà, anyì mwânà wa mupròfetà to. Kàdi Nzambì
mmwakùle, udi kàyi mwà kwamba cipròfetà nganyì?”
111 Ndi mufwànyìne kwikala ncìyi mupròfetà, ndi mufwànyìne
kwikala ncìyi cikampànda, cikansanga, anyì cikankènga. Pândì
mmònaNzambìwènza cintu kampànda kanà cyônsò, ne ncimòna
kaaba aka mu Dîyì, ne Yêyè mucìlayè, nganyì udi mwà

kushààla mupùwe nemushààle mu cinyàànyà? Bushùwà’s, Yêyè’s
mmucyěnzè.
112 Katwèna nànsha mwà kusokomena paanyimà pàà
twìtabààyi ne maabwobùmwè ônsò aa, kàdi kupweka ku—ku
Taashìshì nànsha. Katwèna baswè kuya ne maabwobùmwè
awu to.
113 Kàdi bààbûngì, bu Adàmà, bàdi bènza cintu cìmwècìmwè
aci, bàteeta kwenza mupinganyi mu mùshindù kampànda,
bàteeta bwà kupeta njila wa dipàtukila, ne—ne kwenza
mupinganyi kampànda, bwà kukùngamangana ne Nzambì.
Paanyimà pàà yêyè mumanè kumanya cìvwà cibì,
mukùngàmàngàne ne Bulelèlà, yêyè kulonda mukàjèndè ne
kwenzayè ànu menemene cìvwà Nzambì mumwambìle bwà
kènji aci. Kàdi wàkatùngunuka buludì e kucyènzayè, nànsha
byà munyì. Ki dîbà adi kudìsanganayè butakà, mukàjèndè ne
yêyè, bônsò bàbìdì, mu budimi bwà Edènà amu. Mêsù àbò
àkatàbala. Bààkamanya maalu mîmpè ne maalu mabì, dîbà adi.
Ki pashììshe kuteetayè bwà kupeta mupinganyi, bwà kudìjìkayè
naawù mumùshindù kampànda.

Mpindyewu, mbifwànàngane ne mutùdì twenza leelù ewu,
kabingìlà kàà twamba ne: “Èè, ndi nkwambila’s, bu ne pàvwa
ng’apa,” anyì bu “cikampànda,” Anyì ne, “bu ne, bu ne,
bu ne”! Aci’s cìdi ànu…Nwamònu anyì? Kàdi udi ne cyà
kukùngamangana naacì’s. Anyì ncyà bushùwà anyì ncyà mafi.
Ne bu cyôcì cyà bushùwà, tùshaalààyi balamàtekù. Cyôcì cyà
mafi, umùkàku. Ki cyônsò cìdìku ncyôcì aci. Angàtà cìdi…
Jandùlà cìdì cyà bushùwà. Kî mbîmpè wìndilè kàbìdì to.
Tùjandulààyi mpindyewu cìdì Bulelèlà ne cìdi cijaalàme, ne
tùshaalààyi naaci. Tudi bamanyè ne ncilelèlà.
114 Mpindyewu, tudi tusangana leelù ewu ne bantu bèètù bàdì
menemene…Mbimwèke ànu bu ne meeji matòòke ônsò àkaadi
muumùkemumaèkèleezìyà. Ndi…Mu…
115 Tudi basòmbèle mu nzùbu kuntu kwàka wa mwanèètù wa
bakàjì kampànda wa mushinga mukolè utu ulwa ku èkèleezìyà
ewu. Pàmwǎpa mmusòmbe kaaba aka dilòòlò edi. Nènku
mmutèèkamù bèndè…bafucidi. Ne yêyè mmudìleejè ànu ne
kalolo kààbûngì kutùdì bwà nzùbu awu, bwà kutùlekelaku
twangata nzùbu awu. Nènku ndi mufwànyìne kumutèèla mu
dînà, kàdi kî mmufwànyìne kwikala muswè bwàmêmè kucyènza
to. Ne yêyè mmudìleejè ànu ne kalolo kààbûngì kutùdì, èè,
ncyà bushùwà ne katwèna bafwànyìne—bafwànyìne kumuleeja
patòòke nànsha. Kàdi mmudìleejè mukàjì wa mushinga mukolè
be, wà menemene. Nènku mu nzùbu amu, mùvwa cisanjì cyà
bindìdìmbì ku luseke. Twêtù tudi ne tuzùbù tukesè, tùbìdì,
tutwàngàne.

Mêmè ndi ne dîkù dinène, ne musùmbà wà bankònga,
ne tudi…ne nudi—nudi bamanyè’s, ne bìkèngela bììkalè ne

malààlù, ne miinè awu àbûngì. Ne bintu byônsò byungwija
mushikì pampàla apu, ne bìkèngela wěndè upìcila mu
bikampàndà ne upìcila mu bikansanga, bwà kubwela ne
kupàtuka.

116 Ne pashììshe lwà kwàka nàka bàvwa ne cisanjì cyà
bindìdìmbì. Ne mu cisanjì cyà bindìdìmbì eci, bânà aba
bàya bwà kubandila, mu dyàlumingu mu dìndà, ngimbìlù wa
tusàlà wa mùshindù kampànda uvwa upìtakù. Nènku, nudi
bamanyè’s, s’mbi—s’mbifwànyìne kwamba kukufwìsha bundù;
bu ne kakùvwakù bwena Kilistò bushùwashùwàlè mwaba
kampànda bûdi mufwànyìnekù kutwàpu byanza, bwà kumòna
ciinè cìdìbo bàbììkila ne mbwena Kilistò aci. Mòna’s, mbimwèke
ànu bu ne meeji matòòke ônsò mmamanè kupàtukamù. Mòna’s,
kabèèna, kabèèna bàmweka bu bàdì naawù to…Mòna’s, bìdi
ànu bìkwàcisha ne bwôwà mùshindù wùdìbo biimànekù ne
bàvùnga màkofì ne bàlwangana muntu ne mukwèndè, kwôkù
aku, kàdi kuteeta kwimba tusàlà ne bikwàbò byônsò mùshindù
awu; ne kwenza minèkù yìdì mwendeshi wa màzuwà a mâyì
mufwànyìne kwenza ne lutàtu, ne kwamba bintu byà mìshindù
yônsò, ne kwela bilèlè kàdi kutùngunuka. Nudi bamanyè,
bunsantu bwà—bwà bwena Kilistò bùkaadi bumwèke bu
bujìmìje kaaba kààbù.

117 Mpindyewu, ntu nya mu èkèleezìyà ne—ne mmòna mpaasàtà
ùbànda mwaba awu ne ùmanyisha ne ne—nekwènzekè dinàyà
dyà ditembangana dyà—dyà dyowela. Bantu bakàjì bônsò mu
tùpùtulù twà dyowa naatù mâyì, bàyaaya bônsò kuntwaku.
Nebàkenzè ditembangana kuntwaku; bantu bakàjì aba, dyà
bòòwela’s. Ne neběnzè kaa—kaafetè kàà mùshindù kampànda,
ne nebàkalangè nzòòlò bû—bûngì cyanàànà, ne bànàya mubèlà,
ne—ne bintu byônsò byà mùshindù awu abi. Bwànyì mêmè,
aci’s ncìdì cyùmushàmeeji matòòkemashùwashùwàlemu bwena
Kilistò; babàlekela bènza cintu kanà cyônso.

118 Nkààdikù mumòne, mu dilwa dyà kaaba aka, tusangana
ne…Nudi bamanyè’s, tusangana bânà bèètù bàà bakàjì
bààbûngì bavwàle tùpùtulù, mu ditùngà dyà mashìka edi,
kutàmba banùdì nusangana mu ditùngà dyà luuyà lukolè
dyàdya. Nwamonu’s, s’ncilelèlà. Mwàmwa mùdì luuyà lwà
menemene amu, kabèènakù bààbûngì bàvwàla tùpùtulù to.
Kàdi mùneemu, mùdì—mùdì mashìka emu, mmùdìbo—mmùdìbo
bàtùvwàla. Nwamònu’s, cìdi, kabèèna bàjingulula ne dyabùlù
ngudi wenza nànku awu to. Nwamònu anyì? Mpindyewu,
bu ne bìvwakù mbwà dicyankama, bu ne bìvwa mbwà
kudyàmbulwishakù, nùnku’s mbwalu bukwàbò. Bwà muntu
mulùme, ndi ngeela meeji ne cìdi cìmwèka cyà lùyòwayòwa
pa muntu mulùme, kàdi—kàdi wêwè—wêwè kwêna—kwêna
mufwànyìnekù kutùma ntèma kùdì muntu mulùme to. Kàdi,
inǎbànzà, wèndè—wèndè mubidi wôwù mmunsantu, ne yêyè

ùdi ne cyà kuwùlama mùshindù awu. Kàdi pa kumòna
bakùlumpè…
119 Nudi mwà kumòna, bantu leelù ewu. Kùdi nyumà yìbìdì.
Ne umwe wa kùdìyi n’Nyumà Mwîmpè; mukwàbò nnyumà wa
kàyi cijila, ne umwe mmukòòkesha kùdì cyôcì aci. Ne yônsò
yìbìdì nyà butèndeleedi. Mpindyewu, èyowà, ki luseke lùdì
lùkèmesha ndwôlò alu’s, yônsò yìbìdì nyà butèndeleedi. Ne ànu
mùvwà Esawù ne Yakòbò, bônsò batèndeleedi; mùvwà Kaayinà
ne Abèlè amu, bônsò batèndeleedi; mùvwà Yudààsà ne Yesù
amu, bônsò ntèndeleelu, bônsò batèndeleedi. Ne tudi tucìmòna
leelù ewu, nseke yônsò yìbìdì ayi, yà butèndeleedi. Nwamònu’s,
nnyumà ànu umwèumwè awu. Bantu bàdi bàfwa, kàdi nyumà
yêyè kêna ùfwa to. Ùdi yêyè ànu ùtùngunuka, yônsò yìbìdì yà
butèndeleedi ayi.

Umwe wa kùdìbo mmukwàta kùdì Nyumà Mwîmpè, udi
ne mùshindù wà nsòmbelu uvwa ukèngela kwikalayè nendè,
ne kwenda ne difwànà dyà Nzambì ne meeji matòòke.
Bôbò kî mbafwànyìne kwibila dyeyà dyèbè to, ne bàdi—bàdi
bènza bintu byônsò ne meeji matòòke ne mwàbò mwônsò,
bwà kukwambulwisha. Kàdi bakwàbò nebììkalè…Ànu ne
musàngeelu ne mwàbò mwônsò.

Kàdi bakwàbò abu, tudi tusangana ne, bìdi ànu cyanza
mwamdamuna’s. Kàdi, pààbì’s, yônsò yìbìdì ayi nnyumà
yà butèndeleedi, bubìdì bwàyì; umwe, Nyumà Mwîmpè; ne
mukwàbò, nyumà wa pàtupù. Kàdi nwênù bamòne, necììkalè,
nànsha mùdìbo bàlàka mukana bàtèèla ntèndeleelu amu, bôbò’s
nebàkusekè ne bàkwinyìke mûdì munsantu mubùnguluki wamu
malaba. Bàdi bènza cintu kanà cyônsò cìdìbomwàkwenza aci.
120 Bôbò, bàdi bàlèngulula Dîyì dyà—dyà Nzambì dìdì kadìyi
dìshintuluka, byenzè bu ne kacya kaDìtukù difùndììbwe to.

Nwamònu’s, wêwè udi mwà kwamba ne: “Mpindyewu,
tàngilà kùneeku, pììkalàbi—pììkalàbi ne dibàtiiza…”

“Mêmè ndi ne NyumàMwîmpè!”
“Kàdi mwimàne mwaba awu ne cifwankà mu cyanza,

munkacì mwà kucìnwa anyì?”
“Èyowà’s, mêmè’s ndi ne Nyumà Mwîmpè! Mêmè ncyêna

ngeela meeji ne mbibì bwà kunwàku ndambù wa maalà to.
Ncyêna ngeela meeji ne cìdi…”Nwamònu anyì?

Kàdi, nudikù bamòne: “Mêmè ncyêna ngeela meeji”?
Kàdi Nzambì’s ùdi wèla meeji bishììlàngàne, nudi numòna’s,
bilondèshìle Dîyì Dyèndè. Nwamònu anyì? Nwamònu’s, bàdi…
Kàdi bàdi—bàdi benzè ànu byà mômùmwè ne—ne kutwìlaPù
matè’s. Ncyà bushùwà menemene.
121 Ànu mùvwà kaamuntu kàà cikalàbà kàvwà kalwè kènda
kàkalaba musangu awu aku, pàvwà Davìdì munkacì mwà
kwipaciibwa mu nkwasa wendè wa butùmbi apu. Ùvwa wènda

ùbànda pa Mukùnà wà Olèvè, ùpàtuka, ùdila mwadi pavwàye
wènda ùbànda apu, ùtàngila paanyimà. Ki kalùmyànà kàà kale
aka kupàtukakù kwàka kènda kàkalaba ne kàmutwìla matè. Ki
mulami wendè awu kwambayè ne: “Nênshiyè…kabwà kàka ne
mutù ku nshìngù, kàtwìlamfùmùwanyì matè anyì?”

Davìdì kwambayè ne: “Mulekèlè.” Nwamònu’s,
bààkamutwila matè.
122 Paanyimà pàà bidimu bitwè ku nkàmà mwandamukùlù,
bààkatwìla pèndèMwanèndèmatè, Yesù Kilistò.

Ne leelù ewu bàdi bàMutwìla cyàkàbìdì matè. Byenzè bu
ne kaCìvwa nànsha ànu…Kabàyi kaneemu, kabàyi bàmòna
ne bwalu mbubàtàngìle, bàtùma ànu mpàla ku luseke ne
bùùmukaKù, ne bàseka bakutàngìle mu mpàla. Bwà cinyì
nànku? Bàdi mu màzuwà batàngìle ku Taashìshì. Mmùdìbi
menemene.

Dibììkila dyàNzambì edi, bìkèngela kwelambìlàmikolè bwà
kulwisha bubì, kwela mbìlà mikolè bwà kulwisha mpèkaatù,
kwela mbìlà mikolè bwà kulwisha bintu bìdì bibì. Mpindyewu,
vùlukààyi ne, ki cììkalàku.

Hê, nudi bamanyè, musangu ewu. Nudi bamanyè’s, ndi ne
dishììlangana dyà mêbà àbìdì. Kàdi mu Tucson tudi ànu dîbà
mwandamutekètè ne tusunsa dikùmi cyanàànà, ne—ne nkààdi
bu—nkààdi bu udi ncìcìyi pamwabawànyì to. Huh? Èyo.
123 Mpindyewu vùlukààyi ne, netwìkalè ne cyà kulumbulula
bwà bwalu abu. Vùlukààyi ne, bàdì batwìla Kilistò matè abu
nebàlumbululè bwà bwalu abu.

Pààkaalukilà Davìdì ùmuka ku diipaciibwa dyèndè adi,
kùvwàye muyè wènda ùnyeema aku, ne pààkaalukilàye,
vùlukààyi ne, mulùmyànà ewu wàkapòna kutwà mpàla panshì
ne wàkeela lubìlà lukolè ùlomba luse. Wàkatwìla Davìdì matè,
pàvwàye ùpàtuka, kàdi ùkaavwa ànu pabwîpì ne kumusukula
makàsà ne binsònjì, piinè apu, mpààkaalukilàye.

Ne dîngà ditùkù aba bààkatùbulà Yesù abu nebàcìmònè.
Ne aba bàdì munkacì mwà kuMutùbula mpindyewu abu

nebàcimònè pààbò. Bôbò, dîngà ditùkù, necyàlukilè. Vùlukààyi,
Bwàkabuulwibwà 22, Yêyè ùdi ùtùlòmba bwà twêtù kulamaDîyì
dyônsò dìdìYe mufùnde; Dîyì dyônsò.
124 Mpindyewu tudi bamanyè ne Bwikadi Bwèndè bùdi kaaba
aka. Mbushìndìkììbwe. Tudi munkacì mwà kubùpeta. Tudi
batwìshììbwe ne, mu lumingu lùlwalwà elu, nebùtungunukè ànu
ne kushìndikiibwa munkacì mwètù; babèèdì nebòndopiibwè, ne
bintu binène nebììkalè byènzeka.

Twêtù katwèna baswè mmwènenu mwanyisha kùdì bônsò
to. Tudi baswè Bulelèlà. Nènku twêtù katwêna, tudi (baswè)
katwèna baswè—katwèna baswè kukùngamangana ne cintu to
ànu cìdì Nzambì mwambè ne m’Bulelèlà aci. Kàdi: “Ikàlà

mutwìshììbwe ne mpèkaatù yèbè neyìkupetè misangu yônsò.”
Kayìyi mikupetè apa to, neyìkupetè ku Cilumbulwidi. Pa
nanku udi—udi…Neyìkukwàtèmwaba kampànda,mpindyewu.
Èyowà’s, mukalenge.
125 Kàdi wêwè mwikàle mwena Kilistò mulelèlà, mubìkìdììbwe
cyà bushùwà mwàkabìkidiibwà Yona amu, Nzambì ùkaadi
mumanè kufuta mushinga wèbè wà lwendu. Tùùlukà mu
màzuwà àyaayà ku Taashìshì awu, nànsha bìshi. Nzambì
wàkadyànjila kukulongolola ku mwoyi ewu. Èyowà’s,
mukalenge. Wêwè mwikalè mwânà mulelèlà, mubììkila kùdì
Nzambì, lwâku kùdì Kilistò. Bwelà mu kaabujimà Kèndè.
Mushinga wà lwendu lwèbè mmufuta too ne penyì? Mmufuta
too ne ku Niinìwà, kî nnè ku Taashìshì nànsha. Wêwè udi
mudyànjila kulongolola. Màzuwà èbè…Kùdi màzuwà miikàle
ùmuka patùdì twakulangana apa, àdì mu njila. Pa nànku kùdi
cintu ànu cìmwèpelè cyà dyenza, nkubwelamù. Nènku bu ne
wêwè uvwa buNzambì, kwàdyàkwikalakùmuditalala to…
126 Byenzè bu mwânà wa balùme mutekète wa mwanèètù awu,
katancì aka. Kwěnjì bidimu bitwè ku dikùmi mpindyewu,
mmuyè wenda ùlalakana. Dìndà kampànda ùdi ùya mu
èkèleezìyà ewu, èkèleezìyàwaKàtòlikè udi lwà kwinshì eku ewu,
ne wàngata yêyè ewu bwà cìdì taatù munsantu kampànda udiyè
wàmba apa ewu, ne mukwàbò kampànda apa, ne mukwàbò
kampànda apa. Biinè byônsò abi bìdì ne mushinga kaayì?
Nwamònu anyì? Mpindyewu yêyè ùcìdi ànu ne nzala ne nyòòtà.
Mêmè ne: “Mwaba wèbè nku cyoshelu kwàka, mwanàànyì wa
balùme.” Nwamònu anyì?

Kakwèna mùshindù wà kupàtukamù to. Pàdì Nzambì
ùlumbatangana neebè, s’mbipìcììbwe ne wêwè mulekèle kàdi
kutùngunuka. Kwàjikì.
127 Vùlukààyi, Nzambì! Èè, Nzambì ùvwa mu bwâtù amu.
Nzambì ùvwamu cipeepèlè cikolè aci. Nzambì ùvwamumushipa
awu. Kwônsò kùvwàye ùkùdimukila, Nzambì ùvwakù.

Nwamònu’s, Nzambì ùdikù, ne necìtungunukè ànu ne
kulumbatangana neebè. Pa nànku bwà cinyì tudi twindila
kàbìdì? Tùbangààyi ànu ditàbuluja edi mu mùshindù
mujaalàme. Cyà bushùwà! Udi mwindìle cinyì? Tudi twitabuuja
ne Dilwa dyà Mukalenge dìdi pabwîpì, ne Yêyè neàpetè Mukàjì-
musèla, ne muDìlongòlòle. Ne katwèna baswè màzuwà àyaayà
ku Taashìshì awu to. Twêtù tuyààya ku Niinìwà. Huh! Tuyààya
mu Butùmbi. Amen. Ncyà bushùwà. Twêtù tuyààya kwìkalà
Nzambìmwà kubènesha aku, ne ki citùdì baswè kwenza.
128 Kudyàdija mu Bwikadi bwà Nzambì, dîbà adi, ne myoyi
yètù; kî nnè byanza byètù, nangànangà to, kàdi myoyi yètù
kumpàlà kwà Nzambì, too ne pììkalàYe mutùtwìshe mukèlè,
munda ne paanyimà, mùshindù awu, ne nsèsà yà butùmbì
Bwèndè, ne mulàmbe bwîmpè Bwèndè—Bwèndè munda mwètù

ne mubobèshe citùdì naacì, mucìvwijè cilelèlà, nwamònu’s, mu
mùshindù wà twamòna mwà kuleeja bakwàbò ne Yesù Kilistò
ùdi nemwoyi. Kaa, ekèlekèle! Aci ki citùdì baswè kwitabuuja.
129 Nènku vùlukààyi ne, kwàkayà Yona aku, Nzambì ùvwa mu
bwâtù amu; Nzambì uvwa mu cipeepèle cikolè aci; Nzambì
ùvwa mu mushipa awu. Ùvwa mutùngùnùke ànu ne kwikala
mu lwendu alu ne Yona too ne mwàkenzekà diswà Dyèndè
dipwàngàne. Ncyà bushùwà.

Ne Yêyè ànu mulumbàtàngàne neebè, wêwè udi mufwànyìne
kwepela apa, ne kwepela pààpa, kàdi newìkalè mwena
dikènga paùdì kùyi walukila ne wenza cintu cyûkaavwà
mubangè kuMwenzela ku ntwàdijilu aci. Nwamònu anyì?
Kùyi, kùnyeemi Bwikadi bwà Nzambì to. Kùngamanganà
naabù. Udi witabuuja ne m’Bulelèlà, nànku lekèlà…Cyôcì
ciikàle Bulelèlà, bìdi ne mushinga bwà kwikala ne mwoyi
bwàcì, kucìfwìla, cintu cikwàbò kanà cyônsò. Kàdi byôbì
ne Yêyè ùkaadikù mukushìndìkìlecì ne, m’Bulelèlà, dîbà adi
katwèna mwà kucìnyeema, kuya mwaba nànsha wùmwè to.
Yêyè neìkalè ànu mwab’awu mene, mwomùmwè. Wêwè kwêna
mwà kucìnyeema to.
130 Ku mupròfetà Wendè mulongolola, uvwaYè mutèèke bwà
kupweka mwômò amu ne kukòbola mukenji awu, mpindyewu,
bìvwa bimwèke ànu bu ne Ùvwa mwà kwikala mutùme
mupròfetà mukwàbò’s, kàdi Ùkaavwa mumane kutèèka Yona,
ne nànsha Elìyà kàvwakù mufwànyìne kwikala mwenzè to,
Yelèmìyà kàvwa mufwànyìne kwikala mwenzè to, Môsà kàvwa
mufwànyìne kwikala mwenzè to, Yona nguvwa ukèngela bwà
kuyayè ku Niinìwà. Ki cyônsò cìvwàku pa bwalu abu. Yêyè
nguvwaYèmutùme nemudimu nemwambìle bwà kuyayè. Nènku
pàdìYe wàmba ne: “Ndà kuntwaku, Yona, ndà ku Niinìwà aku,”
muntu mukwàbò nànsha umwe kêna mwà kuya kenza aci to
ànu Yona.

Nènku pàdì Nzambì ùkwambila cintu kampànda, bìdi
bìkèngela ùcyěnzè; kî mmuntu mukwàbò nànsha umwe to.
Nwamònu’s, bìkèngela ànu tùkungamanganè naacì, ne tùye
kacyènza.
131 Tudi twitabuuja ne tudi ne mwoyi mu dîbà dìdì Nzambì
munkacì mwà kwenza cintu kampànda. Tudi twitabuuja ne
tudi ne mwoyi munkacìbò mwàwù mpindyewu. Ndi ngiitabuuja
dilòòlò edi ne ndi nyiisha disangisha dìdì—dìdì didyǎdìje, dindìle
mwaba awu ànu bwà kubobadì. Ncyà bushuwa ne ndi—ndi
ngiitabuuja nànku, ne mwoyi wànyì wônsò. Ndi mufwànyìne
kwamba ne bìdi ànu byà mwomùmwè mpindyewu ànu mùtùbi
misangu yônsò amu.
132 Mpindyewu, tudi twitabuuja ne dîbà dyàlu dìdì Yone
Munsantu 14.12 ne cyà kuula. Twêtù, tudi twitabuuja neMaalàkì
4 udi ne cyà kuula. Tudi twitabuuja ne Luuka 17.30 udi ne

cyà kuula. Tudi twitabuuja ne, bipròfetà byônsò byàkambàYe
ebi nebyènzekè mu ditùkù edi. Tudi twitabuuja ne bìdi ne cyà
kuula, ne tudi twitabuuja ne tudi munkacì mwà kubìmòna byùla
mpindyewumene. Aci ncyà bushùwàmenemene.
133 Lekèlà kunyeema. Kùùmuku mu Bwikadi Bwèndè to;
seemènà wêwè ùbwelè ànu mu Bwikadì Bwèndè. Ncyà bushùwà.
Ne ndi mumanyè ne ki cinùdì nujinga kwenza. Bwalu, ndi
mumòne bitaata byà màshinyì byà ku Texas pambèlù pààpa, ne
byà ku Louisiane, ne byà myaba yônsò. Ki citùdì bavwilè kaaba
aka ncyôcì aci, kî mbwà kunyeema Bwikadi Bwèndè to, kàdi
kunyeema kubwela mu Bwikadi Bwèndè.

Alùkìlà, tuulukà mu…[Katùpà kàà mukàbà wà mêyì
munda mutupù—Muf.]…Pawìkalà Yona, pawìkalà wenda
ulalakana bwà kukèba nî nnjila kaayì wa diya anyì nî ncinyì
cyà dyenza, lwâku, bànda mu màzuwà pàmwè neetù dilòòlò edi.
Twêtù tuyààya ku Taashìshì, bwà kuya keela mbìlà mikolè…
anyì, ku Niinìwà, bwà kuya keela mbìlà mikolè. Tudi tushìya
màzuwà à ku Taashìshì awu àya pììkalàbi ne bôbò mbaswè
kuyakù. Twêtù tudi ne mudimu kumpàlà kwà Nzambì, wôwò
awu, m’Mukenji wutùdì bambwìle bujitu.
134 Pa nànku mu lumingu lulwalwà elu, eci cìdi ànu ntwàdijilu
mukesè dilòòlò edi, bwà kunùmanyisha. Pândì mêmè ngeela
mbìlà mikolè apa, ndi nkààyaanyì mwambùle bujitu bwà
Mukenji, bânà bèètù. Nwênù bambi bàdì basòmbe mwab’ewu
aba, ncyêna mwaba ewu bwà kunùtàpa ku mwoyi nànsha. Ne
nwênù bakàjì ne balùme, mu bwalu ebu bwà dibàkà ne difwà
dyà dibàkà bùlwalwà ebu, ndi muswè bwà nùvulukè dilòòlò edi.
Ndi mwambè byônsò ebi, bwà kunùfikisha ku dyumvwa ne, ndi
mwambùle bujitu ànu kumpàlà kwàNzambì nkààyendè.

Ne pashììshe, kàbìdì, ndi mwambùle bujitu kumpàlà kwènù,
bwà kunwàmbila Bulelèlà. Nènku ncyàkunwàmbila cintu
nànsha cìmwè to ànu Bulelèlà, pàdìbi ànu ne Nzambì ùdì
ùmmanyisha cìdì Bulelèlà. Pândì ncìyi mumanyè Bulelèlà
to, ncyàkwambapù cintu nànsha cìmwè to, nwamonu’s,
ncyàkwambapù cintu nànsha cìmwè to. Kàdi ndi bulelèlà
ngiitabuuja ne Nzambì ùdi ùndeeja Bulelèlà pa Dibàkà Nè
Difwà Dyà Dibàkà, ne ndi mutwìshììbwe ne Yêyè neàndekèlè
mbùpàtùlè.
135 NènkuMayiishamakwàbò ândì ndumbila bwà kwangatamu
lumingu elu, ngôwò aa: Melekisedekè Ewu Nganyì? Mmwaba
Kaayì Wùdì Nzambì Musungùle Bwà Kutèèka Dînà Dyèndè? Ne
ndambù wa bintu abi mùshindù awu, bìdi m’Mayiisha àlwalwà
awu, neBìsaamà Byà Pa Kulela. Ne—ne ndambù wa bintu, byà—
byà mu mùshindù awu, bìdì bìtàngilaMuntu Mwikàle Ùsungula
Mukàjì Wa Kusèla. Ne ndambù wa bintu, Mayiisha awu, ndi
muswè kuàtwàla mu lumingu elu. Kàdi ndi muswè ànu bwà
disangisha…

136 Mwaba awu, kwôkò kufwànyìne kwikala mwambi
kampànda mwab’ewu; mêmè ncìtu mwab’ewu to, bânà bèètù…
Ncyêna muswè bwà nwênù, anyì bàmwè bàà kunùdì nwênù
bidimba, walùkìlà ku èkèleezìyà webè, wamba ne: “Mwanèètù
Branhammmwambè bikampàndà ne bikansanga” to.

Ndimwena dibànzà bwàMukenji wùdìmumpà kùdì Nzambì
wa Bukolè bwônsò. Pândì mwimàne kaaba aka dilòòlò edi apa,
ne Nzambì mmumanyè ne ncilelèlà ne, kwinshì ku musulu
eku mene…Kùdi bantu, pàmwǎpa, basòmbe mwab’ewu,
pààkapwekà Mwanjèlo wa Mukalenge awu kuntu kwàka ne
mungambìle cyàkangambìlàYe aci, ànu pôpò apu mene mu
cidimu cyà 1933 amu, ànu kwinshì eku mu mùsèèsù wà Spring
Street emu. Pawìkalà mwenyi kaaba aka, angàtà kàshinyì
pwekàku. Mmu disangu dyà Spring Street amu, mwaba wûdì
ufikila ku musùlù, ki pààkenzekelàci mpôpò apu. Cìvwa mmu
cidimu cyà 1933. Pàmwǎpa kùkaadi bidimu bitwè ku makùmi
àsàtù ne bìbìdì, musangu awu. Kaa, kùkaadi bidimu makùmi
àsàtù ne bì-…kùkaadi bidimu makùmi àsàtù ne bì-…makùmi
àsàtù ne bìbìdì, kùkaadi bidimumakùmi àsàtù ne bìsàtù.

Ne mùshindù mwinè wùdìYe mutwàle cyôcì aci, byônsò
abi. Ki twêtù kupàtuka, tutwàla Mukenji, ne tumòna babèèdì
bòndopiibwa, mpofo, ne bikalàbà, ne balèmà, ne bilèmèndà, ne
bikwàbò byônsò. Ne pashììshe kumòna mene ne bafwè, batùdì
bamanyè ne bàvwa babàkenkète abu, bàbììka ku bafwè. Bantu
bàfwa, ne bàbììshiibwa cyàkàbìdì bààlukila ku mwoyi, ne bintu
byônsò ebi. Mukenji wôwò mupàtùke, kùdi bimanyinu ne maalu
a kukèma!

137 Kàdi nucìdi ànu numòna ngeelèlù umwèumwè wa meeji
wa kale unùvwà babangè nêndè awu? Aci kacyàkafùmina kùdì
Nzambì to. Kabyèna bìkèngela ànu bwàNzambi ěnzè…

Nzambì ùdi ùteeta bwà kukòka ntèmà yènù ku Cintu
kampànda.

138 Ne dîbà adi pààkapàtukà Yesù, Yêyè wàkabanga ne
dyondopa dyà babèèdì, ne dyenza dyà byenzedi binène ne
bikwàbò. Yêyè, misangu yônsò, Ùvwa…Yesù wàkacyènza. Ne
Môsà ne Yesù bààkacyènza, ne bakwàbò bààbò abu. Nènku
pàvwàYe pànwapa, Yêyè wàkacyènza.

Ne Yêyè udi munkacì mwà kucyènza, cintu cìmwècìmwè aci
leelù ewu. PàdìYe ùtùma disangisha mùshindù awu, matàbuluja,
ne ùbanga disangisha pa buloba, ùdi ùbanga kukwàta mudimu
ne bimanyinu binène ebi ne maalu a kukèma. Kàdi dîbà adi,
panùdì numòna ngeelèlù wa meeji umwèumwè wa kale wa
malongesha awu, wàlukila, kùdi—kùdi cintu cipampàlàmuke
mwaba kampànda. Kùdi cintu kampànda cipyacìpyà munkacì
mwà kupàtuka! Pààkapàtukà Yesù, paanyimà, pàvwà…

139 “Yêyè n’Laabì wa maalu mîmpè.” Ùvwa mwà kuya mu
cyambilu kanà cyônsò ne kuyiisha, pàvwàYe wòndopa babèèdì
apu. Dîbà adi, kaa, bàvwa baswè kuMupetamwaba awu.

Kàdi dîngà ditùkù pààkasòmbàYe, kwamba ne: “Mêmè ne
Taatù Wanyì tudi Umwe,” mwanèètu, Yêyè kàcìvwa kàbìdì
munangììbwe kùdì bônsò paanyimà pàà aci to. PààkambàYe ne:
“Nwênù kanùyi badyè mubidi Wànyì, ne banwè Mashi Àànyì to,
kanwèna neMwoyi mundamwènù to. Kàdi ewu udi udyàmubidi
Wànyì, ne ùnwaMashi Àànyì, ùdi neMwoyi wà kashidi; neMêmè
nêmmubììshè ku lufù ku ditùkù dyà ndekeelu.” Dîbà adi, Kàvwa
kabìdì munangììbwe kùdì bônsò to kacya ànu apu.
140 Kwambabò ne: “Ewu Muntu mmukìshi munù wa mashi a
bantu. Ewu Muntu m’Beelèzèbùlà. Mùshindù awu ngùvwàYe
mwenzè bintu abi. Ùvwa mwà kwenza lubùkù. Ùvwa ùtàngila
mumeeji àbò—àbò ne ùjingululameeji àbò.Mmwena lubùkù.”

Kàdi, cìvwa ncinyì, Yêyè—Yêyè ùvwa Dîyì dyà Nzambì
dimwènèshììbwe bwà dîbà adi. Nènku Ùvwa mwenzèjììbwe.
KwambaYè ne: “Ntu ngenza misangu yônsò ànu cìdì cìsànkishà
Taatù Wanyì.” Nzambì àtùkwàcìshèku bwà kwenza cintu
cìmwècìmwè aci, kwenza cìdì cìsànkishà Taatù.
141 Ne ndi ntèkemena ne nwênù bônsò nenǔmvwè.
Nwênù nubèngangana naanyì pa Mayiisha aa ne bikwàbò,
nwavùlukaayi, nwìkalààyikù nànsha ne kaneemu kàà ne, mêmè
ndi mwambùle bujitu, ne kûnyaayà kî nku Taashìshì to. Ndi
mu njila mutàngìle ku Niinìwà, ne bìkèngela ngělè—ngělè mbìlà
mikolè. Mukalenge ànùbènèshèku bônsò.

Twìnyikààyaaku mitù mpindyewu bwà katancì kakesè
cyanàànà.
142 Tudi pabwîpì ne dîbà cìtèèmà ne citùpà. Ncyêna muswè
kunùlama to, kàdi ndi muswè kupeta eci ní ndi mwà kucìpeta,
dilòòlò edi. Kùdikù muntu mwab’ewu udi—udi kàyi menemene
mwaba wùvwàbi bìkèngela bwà yêyè kwikala mu Kilistò,
kàdi ù—ùjinga kwikalamù, ne ùjinga kwikalamù, udikù mwà
kwela ànu cyanza muulu cyanàànà anyì, wamba ne: “Mwanèètù
Branham, nsambìdìlèku”? Nzambì ànùbènèshè, anjì tàngilààyi
ànu byanza. “Ndi—ndi muswè…Ndi mwaba ewu, Mwanèètù
Branham, bwà kutàmba kuseemena pabwîpì neNzambì.”

Pììkalà mutù wèbè mujuula, cyànyì—cyànyì cyanza ncyela
muulu, mêmè pàànyì. Ki cîndì muvwilè mwab’ewu. Mêmè ndi ne
nzala, ànu mûdì wêwè naayì amu.
143 Kàdi, kaa, ditùkù adi, cìmwè cya ku bintu byà bitàmbe
bunène ncyenzèke, ne ndi—ndi mumanye mpindyewu cìdì
cìkèngelà kwenza. Nènku ndi—ndi ndòmba bwà Nzambì
anùpèèshèku dyumvwa ditòòke tòò adi. Dìdikù. Kùdì…Kwôkò
lukonko mu meeji èbè, kùdi ne cyà kwikala dyandamuna
mwaba kampànda, bwà kwandamuna ku lukonko alu. Dyànyì

disambila, ndyà ne, Nzambì àkufikìshèku ku dimòna lukonko
alu lwàndamunyiibwa mu dîbà edi.
144 Pawìkalà usaama, Nzambì àkwondòpèku. Netwěnzè
masangisha a dyondopa, ngeela meeji, pabwîpì ne dilòòlò
dyônsò, ne netùsambidilè babèèdì. Netwěnzè cyônsò citùdìku
mwà kwenza aci bwà kukukwàcisha, ne wêwè wěnzèku cyônsò
cyûdì mwà kwenza aci bwà kutùkwàcisha. Nènku netùkwatè
mudimu pàmwè, batwìshììbwe ne Nzambì nèàtùpè disangisha
dinène.
145 Mpindyewu, Taatù Nzambì, tuumêyì tukesè tukòsòlòke etu,
kàdi tùdi mu byanza Byèbè mpindyewu. Mukalenge, nyawù
twǎmbìbù. Mêmè nêngììkalè ne cyà kutwìlangana naatù. Ànu
bu…Mêyì awu kaènakù mwà kufwà to; àdi ànyùnguluka ànu
kunyùnguluka buloba bujimà, makwàta pa mukàbà wà mêyì,
ne dîngà ditùkù nêngììkalè ne cyà kukùngamangana naawù
mangaalùkìdìle buludì. Ndi njingulula cyôcì eci, Mukalenge, ne
ndi ncyàmba ne ndòndò wameeji matòòke.
146 Ndi ndòmba, Nzambì munanga, dilòòlò edi, bwà yônsò wa
ku bânà Bèèbè aba. Nènku, Éyì Nzambì, ndi mutwìshììbwe
ne, kumpàlà kwà lumingu kujikalù, bôbò ne—nebǔmvwè ne,
lukonko alu, lùdì lunènemenemenemumeeji àbò dilòòlò edi alu,
nelwìkalè lwandàmùnyììbwe. Enzàku nànku,Mukalenge.
147 Kùdi bàmwè mwab’ewu bàdì kabàyi banjì kuKumanya to,
Taatù, bu Musùngidi, too ne mpindyewu, anyì pàmwǎpa kacya
kabàyikù banjì kuujiibwa tèntè ne Nyumà Mwîmpè to. Swàku
bwà dilòòlò edi dììkalè dyôdì adi.
148 Mukalenge, kî mmêmè udi mwà kuuja muntu ne Nyumà
Mwîmpè to; anyì mene udi mwà kusùngila muntu nànsha umwe
to.Mêmè ndi ànumwà kubàmbila cyûdìWêwèmwambè ne: “Bàà
dyàkalenga ng’aba bàdì ne nzala ne nyòòtà yà bwakàne, bwalu
bôbò nebùùjiibwè.” Nènku ndi ndòmba, Nzambì, bwà Ùfukèku
nzala yà menemene mumyoyi yàbò.

Bààbûngì, Mukalenge, bìkèngela bììkalekù ne nzala;
mmunyì mùdìbo mwà kwendesha tùshinyì ntàntà wa kilòmèètà
nkàmà ewu, baìcila mumabwe amashìka ne bikwàbò byônsò, ne
pa mikùnà mùdì mvùla yìlòka, ne mu bipèèlà, bwà kulwabò ku
kazùbù kakesè kàà kale kàdì kàsanganyiibwa mu disangu emu
aka! Pashììshe ndi ngeela cyàkàbìdì meeji ne, Wêwè wâkamba
ne: “Mwaba wùdi Mubidi, ngwàsangilà mikankù.” Tùdììshèku,
Mukalenge, ne Manà Èbè a Nzambì awu. Pèèshakù misùùkà
yètù cìdì cìtùkèngelà menemene. Tudi ne nyòòtà Yèbè, Taatù.
Tudi mu byanza Byèbè mpindyewu.
149 Nyumà Mwîmpè wa butùmbi uvwa mutùùlùke pa mukùnà
ditùkù adi kuntu kwàka awu, ndi ndòmba bwà Àpacishèku
patapata mwoyi ne mwoyi wônsò kaaba aka ne bwîmpè ne
luse Lwèndè, ne dyumvwa. Tudi tujingulula, Taatù, ne ki cìdì
cìtùkèngela ncyôcì aci, mbwà kuumvwa. Bwalu twêtù katùyi

bamanyè citùdì twenza to, dîbà adi mmunyì mutwàmanyà
mwà kucyènza? Kàdi tudi ne cyà kwikala ne dyumvwa.
MwàkambàDanyèlè ne, yêyèwàkapetela “dyumvwa kuMifùndù
yà mupròfetà Yelèmìyà.” Nènku, Taatù, twêtù tudi tupetela
dyumvwa ku Mifùndù yà Nyumà Mwîmpè, mùdìYe muswè
kutùbuulwilaCì mu dîbà edi. Tùpèèshèku, Mukalenge, majinga
atùdì naawù Bwèbè Wêwè awu. Tudi tulòmba cyôcì eci ne
musàngeelu wônsò, Taatù, bwà butùmbì Bwèbè, mu Dînà dyà
Yesù Kilistò.
150 Mpindyewu nemitù yètùmiinyika. Pàdìmwanèètùwa bakàjì
ùfìla cyonà ne: “Yêyè neàmpèèshè ngâsà ne butùmbi, ne neěndè
naanyì too ne ku ndekeelu.” Ndi muswè bwà nwênù kusambila
mu cinyàànyà mpindyewu ne nùlombè Taatù wa mu Dyulu bwà
Ànùpèèshèku, dilòòlò edi, cinùdì naacì dijinga aci.
151 Mwanèètù wa balùme munanga, mwanèètù wa bakàjì
munanga, Yêyè ùdi pabwîpì apu ànu mùdì dibòkò dyèbè
pabwîpì neebè amu. Wêwè, ukààdi mungiitàbùùje mu—mu
bikwàbò bintu, ngiitàbùùjaaku mu eci. Yêyè ùdi kaaba aka bwà
kukupèèsha cyônsò cyûdì naacì dijinga.
152 Kaa, bwà mbingu mikesè eyi mvwa ne nzala yà dikèma, ne
nyòòtà mikolè, ne majìyà à dikèma, a kunùmòna. Ki bwà cinyì
ngâkamba ne: “Billy, twàlukilè kumbèlu.”

Meda kwambayè ne: “Cyûdì uswìla kwalukidila kuntwaku
ncinyì, mu ditùngà dyà mashìkà dyàdyà, Bill? S’ùtu misangu
yônsò ànu pa muminu pàkusaama ne bikwàbò byônsò. Utu
misangu yônsò ànu upàtuka, ne cimpumpu cyà cìkusaamisha
mutù, ne dîyì dìkupàta, kùcìyimwà kwakula bipeepèle to.”
153 Mêmè kwamba ne: “Èè, ncyêna mumanyè to.” Mêmè
kumwambila…Nyewù mmòna mulundà wanyì, Charlie Cox,
musòmbe paanyimà pààpa. Mêmè kwamba ne: “Ntu ngumvwa
mwoyi wùzùka bwà kuumvwakù Charlie wàmba ne: ‘Kanshìndì
kakesè aku nyawù kǎbàndi ku mucì wàwa.’ Ntu ànu ngumvwa
dijinga dikolè dyà kuumvwa aci.” Ntu—ntu ànu muswè bwà—
muswè bwà kwikala ku luseke lwènù.
154 Ndi mumanyè ne Mwanèètù wanyì Banks mmusaamè bikolè
be. Ne mvwa mumumònè mu cìkèènà-kumòna, kaabaa aka ànu
àbìdì àdì panshì aa, ne ùvwa mulààle cyâdì muulu. Ne ndi
mumanye ne ùkaavwa ànu mwambè kushìyangana neetù, ànu
matùkù makesè aa. Pândì ntàngila bàkwàbò bashììlèshììlàngàne
bàà kunùdì aku…
155 Mvwa mulwè dilòòlò adi, mu disangisha dyà beena Kilistò
bàà Kantu-ku-byanza, ne bàà buloba bujimà. Mukùlumpè
“Papa” Shakarian, tatwěndè wa Demos, ùvwa ne ciibidilu cyà
kusòmba mwaba wàwa mushààle ànu mutàngìle too ne pâmvwà
mbwela, pashììshe ùfùkisha mimwemwe, ne dinkùpa dikesè dyà
cyanza dìvwàyewènza adi. Kàcìvwapù to. Ùkaavwamuyè.

Pashììshe kunkèngelabì bwà kulwa mu fàmiyè awu, ne
EMU MMÙDÌ MUKALENGE WÀMBA, mwanèndè wa bakàjì
neìkalè pèndè mwà kufwà. Florence, mvwa mumumòne
mu cìkèènà-kumòna, mumumòne ùya. Ne ndi mumanyè ne
neìkalè mwà kuya. Ki mêmè ne: “Sambìlaayi, sambìlaaayi
ànu cyanàànà. Nudi bamanyè ne kùdi…Musangu kampàndà
bààkambila mupròfetà bwà kuya kambila mfùmù kampàndà
bwà kutèèkayè nzùbù wendè mu bulongàme. Ki kusambilayè,
ne Yêyè kulamina mwoyi wèndè, bidimu dikùmì ne bìtaanu.”
Mêmè ne: “Sambìlaayi.”
156 Kàdi, nudi nutàngila, ne mêmè—mêmè kwalukila…Mvwa
musòmbe kaaba aka mu nzùbù wa didììla byàkudyà, ditùkù adi,
mwikàle ndyà. Muntu kampànda kulwayè kûndì, kwambayè ne:
“Kî ngwêwè Billy Branham anyì?”

Mêmè ne “Mmêmè.”
157 Pàmwǎpa kàvwa mummanyè to, mbwà eci cìdì pa lusongo
lwà mutù wànyì wà dibàla edi eci. Mvwa mwasè kalùmyànà
kakesè kàà nsukì aka, bwà kubènga kusaama pa muminu mu
disangisha edi.

Kuseemenayè kûndì, kwambayè ne: “Mvwa ngeela meeji ne
mvwa mukumanyè, Billy.”

Mêmè ne: “Èyowà.”Mêmè ne: “Wêwè udi nganyì?”
Yêyè ne: “Mêmè ndi JohnWarman.”
Mêmè ne: “Zip ùdi bìshi?”
Yêyè ne: “Billy, yêyè’s ùkaadi mufwè.” Uh!

158 Mvwa ngenda mpìcila mu nzùbù wa tubàdì; mêmè kupweka
bwà kuya kafuta bitàdì byànyì. Pâmvwà mpìcila mu nzùbù
wa tubàdì awu apu, ki inǎbànzà kampànda kungeelayè lubìlà
lukolè, wàmba ne: “Ukààvwa mumanyè ne John ùkaadi mufwè
anyì?” Anyì, dînà kampànda. Ncifwànyìne kwikala kacìyi John
to; Ed, anyì cintu kampànda. Ki mêmè kwamba…Ncìvwa
mumanyè mukàjì awu to. Mêmè kudyùmvwa mutàcìshììbwe.
Kàdi mêmè kufika ku dijandula ne, ncìvwa mumanyè ne ùvwa
nganyì to.

Yêyè ne: “Udikù muvùlùke bufùkù kampànda bwà mîdimà
pàvwà musulu mûle too ne ku myelelu mùneemu emu, ne nzùbu
yìpweka ne mâyì, lwà mu Mùsèèsù wà Chestnut mwàmwa,
pawàkambà kujìmija mwoyi wèbè pa kubwela mu mwaba
kampàndà bwà kupàtulamù mukàjì kampàndà ne bânà bakesè
apu anyì?”

Mêmè ne: “Ùvwa ngwêwè?”
159 Yêyè ne: “Mêmè—mêmè’s ki inǎbànzà awu.” Wàkabanga
kwela mbìlà mikolè bwà mwanèndè wa mu dibòko; nudi
bamanyè bwalu-bulonda bwànyì abu. Yêyè ne: “Ûmvwàmbììkila
ne ‘mmwanàànyì wa mu dibòko’ awu, ùkaadi musèlàngàne

ne mupetè ne dîkù.” Nwamònu anyì? Kàdi’s ki yêyè awu,
mukùlàkàje nemutòlòkemvya; ne kimêmè pàànyì ewu.
160 Ku kàmwè ku kàmwè, twartà twètù tùdi ànu tùùmushiibwa
mu cibùmbù, mutùdì mwà kwamba’s. Ne tudi twenza
masangisha, ewu ùmpangika, wàwa ùmpangika. Bìdi bìkèngela
bwà twêtù bônsò kupangika, dìmwè dyà ku matùkù àdì panshì
aa.

Kàdi, mwanèètù wa balùme, mwanèètù wa bakàjì, kùdi
Mwaba wà didìsanga. Twìkalààyi batwìshììbwe mpindyewu
ne tudi mu bulelèlà. Mmwômò anyì? Kanùlekedikù dyumvwa
dyètù dyônsò dyà Nzambì, ne bikwàbò, bìya mu cijèngù to.
Twìtabuujààyi.
161 Taatù, bàdi mu byanza Byèbè. Mêmè ndi mu byanza Byèbè,
Mukalenge. Tudi kaaba aka ànu bwà didìlàmbula mpindyewu,
kumpàlà kwà disangisha dìlwalwà kubangadì mààlabà dilòòlò.
Udikùmwà kutùkwàcisha anyì, Mukalenge? Swàku bwàmuyiikì
wètù—wètù wìkalè dîbà dyônsò ànu pa Wêwè! Swàku bwà
myoyi yètù ne meeji ètù bììkalè biimanyikila pa Wêwè, ne Wêwè
wâkamba ne Neùtùlamè mu ditalala dipwàngàne. Bààkafùnda
kàbìdì mu Bible ne: “Kwikàdi mweyèmène dyumvwa dyèbè
wêwè mwinè to.” Éyì Nzambì, katwèna baswè dyumvwa dyètù
twêtù nànsha; tudi baswè dyumvwa Dyèbè Wêwè. Tùpèèshèdi,
Éyì Nzambì. Ne ditàbuluja dìbwelèkumundamwàmisùùkà yètù
mu mùshindù wà ne mushikì wà bantu ewu bììkalè ànu mwoyi
wùmwè ne dîyì dìmwè. Enzàku nànku, Taatù. Tùpèèshèku bintu
ebi, patùdì tulòmbamuDînà dyà YesùKilistò apa.

Too ne pààpetà musùùkà wànyì mwambwìbwe
awu

Diikisha dyàmwàmwà dyà musùlù.

Mu nkùrusè, mu nkùrusè,
Mwìkalèku bwànyi butùmbi…

Twělààyi byanza muulu.

…kashidi;
Too ne pààpetà musùùkà wànyì mwambwìbwe
awu

Diikisha dyàmwàmwà dyà musùlù.

Yesù, ndamèku mu nkùrusè,
Kùdi mpokolo wa mushinga mukolè,
Basùùlùdììbwe ku…(Èyowà’s, Mukalenge,
basùlùdììbwe.)…musùlù wà dyondopa,

Wùtuuta nkòkà wùfùmina ku Mpokolo wa
Kàlvarìyò.

Mu nkùrusè, mu nkùrusè,
Mwìkalèku bwànyì butùmbi kashidi;

Too ne pààpeta musùùkà wànyì mwambwìbwe
awu

Diikisha dyàmwàmwà dyà musùlù.
162 [Mwanèètù Branham ùdi wìmbila mu matàma Pabwîpì Nè
Nkùrusè—Muf.] Éyì Nzambì wa yààyà! Kwôkò bàmwè bàà
kunùdì aku bàdyùmvwa baswè bwà kulwa kùneeku ne kutwà
binù banyùngùlùkìle cyoshelu, wêwè ànu muswè kulwa, ambà
ne: “Ncyêna pa mwaba wùvwà wùkèngelà mêmè kwikala to,
Mukalenge. Ndi—ndi muswè kwenza didìlàmbula dyà cyàkàbìdì.
Ndi muswè kudyènza dilòòlò edi, Mukalenge.” Tudi baswè
ulwa wêwè muswè. Netwìkalè kaaba aka bwà kusambilakù
pàmwè neebè.

Mu nkùrusè, mu nkùrusè,
Kaa, mwìkalèku bwànyì butùmbi kashidi;
Too ne pààpetà musùùkà wànyì mwambwìbwe
awu

Diikisha dyàmwàmwà dyà musùlù.
Yesù, ùndamè pabwîpì ne ku nkùrusè,
Pàdi Mpokolo wa mushinga mukolè,
Mufìdììbwe cyanàànà kùdì bônsò, musùlù wà
dyondopa,

Wùtuuta nkòkà wùfùmina ku Mpokolo wa
Kàlvarìyò.

Mu nkùrusè, mu nkùrusè,
Mwìkalèku bwànyì butùmbi kashidi;
Too ne pààpeta musùùkà wànyì mwambwìbwe
awu

Diikisha dyàmwàmwà dyà musùlù.
163 Tùsambilààyi ànu cyanàànà, muntu ne muntu mu wèndè
mùshindù sungasunga mpindyewu. Pwàyikù ànu—ànu mwoyi
dîbà. Twìnyikààyi ànu mitu yètù mu Bwìkadi Bwèndè. Inǎbànzà
mutekète, udi wela mbìlà ne: “Ndi muKùnangè, Yesù!” ewu. Udi
muvùlùke pawàkasùngidiibwà, kùkaadi bidimu byàbûngì apu,
udi muvùlùke mùvwà cyôcì aci cyà kalolo kûdì anyì? Yêyè ùdi
ànu wa kalolo nànku dilòòlò edi. Tùsambilààyi, muntu ne muntu
mu wèndè mùshindù sungasunga mpindyewu. Tùdìlambùlaayi
ànu—tùdìlàmbùlaayi ànu twêtù bônsò kùdi Nzambì, biikale
tùdìlàmbùlaayi ànu twêtù biinè cyàbìdì kùdiMukalenge.
164 Mukalenge Yesù munanga…[Katùpà kàà mukàbà wà mêyì
munda mutupù—Muf.]

Musùlu wà bwànyì busàmbi bwônsò,
Mutàmbe too ne mwoyi bwànyì mêmè,
Ûndì nendè pa buloba pa kuumusha Wêwè
nganyì?

Anyì mu Dyulu pa kuumusha Wêwè nganyì?
Nzambì munanga, nyewù tulòmba mpindyewu bwà luse

Lwèbè ne ngâsà bìtumiibwè pa umwe ne umwe wa kutùdì,

Mukalenge. Tudi kaaba aka banyùngùlùkìle cyoshelu. Bààbûngì
kî mbafwànyìne kubànda kùneeku to; Wêwè neùtwilanganè
naabò ku myaba yìdìbo basòmbe ayi aku. Cyônsò citùdì
tulàmbula, Mukalenge, Wêwè udi muswè kucyàkidila. Twêtù
baKulàmbùle ànu dîbà dyètù, Wêwè udi muswè kudyàkidila;
dimanya, Wêwè udi muswè kudyàkidila. Kàdi, Mukalenge
Nzambì, dilòòlò edi tuyààya kupìta apu, tudi tulàmbula cyônsò
citùdì. Cyônsò cîndìku mêmè aci, cyônsò cîndìku ntèkemena
bwà kwikala, cyônsò cìdì mu Wêwè, Mukalenge. Tudi tulòmba
bwà Wàngatèku cyôcì eci, masambila ètù, ùàbwejè mu mwoyi
Wèbè, Mukalenge, ne ùtùpèèshèku ndòndò munène wa Nyumà
Mwîmpè, bwà nsòmbelu yètù yìshintulukè. Bwalu, tudi tumòna
ne tudi mpindyewu pabwîpì ne ndekeelu. Kakwàkutàmba
kunenga to. Ne patùdì tumòna bananga bèètù bènda bàpòna,
ku ditùkù ne ku ditùkù, bânà ne bakolè, tudi bamanyè ne
àbìdì aa cìdi ne cyà kukookola ku cyètù ciibi. Nènku dilòòlò
edi, Mukalenge, patùcìdì ne meeji ètù mu ôwò apa, basòmbe
mwaba ewu, batwè binù mwab’ewu, anyì biimàne mwaba
ewu, mùshindù wutùdì nànsha mwikàle wà bìshi, twǎkìdìlèku,
Mukalenge Nzambì.
165 Ngangàtèku, Mukalenge. Mêmè ncyêna cintu nànsha cìmwè
to, kàdi cyônsò cîndì aci, Mukalenge, Wêwè ní udikù mwà
kukwàta naanyì mudìmu kampànda, nyewù ndilàmbula mêmè
mwinè Kûdì.
166 Ndi ndòmba, Nzambì munanga, bwà yônsò wa ku bôbò
aba. Bananga bâmvwà mukiimànyìne ku mikùnà kwàka mu
Arizona ne mudilè mwadi bwà bwalu bwàbò aba, s’ki bôbò aba
batwè binu banyùngùlùkìle cyoshelu pàmwè neetù dilòòlò edi,
tusambila, tulàmbula nsòmbelu yètù. Tudi baKunangè, Taatù,
kutàmba nsòmbelu yètù. Tudi baKunangè kutàmba fàmiyè yètù.
Tudi baKunangè kutàmba mukàjèètù, bânà, taatù, maamù,
mwanèètùwa bakàjì, mwanèètùwa balùme, bàyeetù,mukàjèètù.
Tudi baKunangè, Mukalengè Yesù. Vwijàku aci cilelèlà munda
mwà myoyi yètù, Mukalenge. Pòngololàku maanyì a disànka,
lumingu elu, Mukalenge, mu misùùkà yètù. Twǒwèshèku mâyì,
disukudiibwa dyà neDîyì, kumâyì a Dîyì, mwikàle utwàbanyina
Bulelèlà.
167 Bààbûngì kaaba aka dilòòlò edi, Mukalenge, ne bììkalàku
kaaba aka abu, bàdì bapetè cibwejàkàjì pa byena-bwalu
byà mushinga mutàmbe bunène ebi. Éyì Nzambì, kàngulàku
mpokolo awumu nzùbù waNzambì, udi—udikù bwà kutùkezula
awu. Ndi ndòmba, Nzambì, bwà Ùtùsukùlèku ne ùtùkezùlèku
mu Mashi Èbè, ne ùtùvwijèku bifùkììbwà bipyabìpyà. Ne
tùpèèshèku ngâsà ne dikàndà, bwà kupàtula Dîyì dyà Bulelèlà
mu dibuuludiibwà Dyàdì dyà kùdì Nzambì dyà Buumùntù bwà
Yesù Kilistò.

Swàku bwà Yêyè àmwenekè kumpàlà kwètù, Mukalenge.
Swàku bwà Àlwe ne òndopè mabèèdì ètù, àtùfwìlè luse ku

mpèkaatù yètù, ǔjè myoyi yètù yìdì ne nzala ne nguumù
milengà yà disànka dinène, Èvànjeelìyò mumwènèshììbwe mu
nsòmbelu yètù.

Bèneshàku mpaasàtà yônsò, mulombodi yônsò wa misambu,
mulongeshi yônsò wa kàlaasà kàà Dyàlumingu. Tùbènèshèku
bônsò, pàmwè, Mukalenge, bwalu tudi baKunangè bulelèlà.
Nènku mpindyewu tudi Bèèbè Wêwè, Mukalenge, mu
didìlàmbula edi. Mu Dînà dyà Yesù Kilistò, kwàtakù neetù
mudimumpindyewu bilondèshìle diswàDyèbè Sungasunga.

Diitabuuja dyànyì nditàngìle kuulu Kûdì,
Wêwè Mwânà wa mùkòòkò wa Kàlvarìyò,
Éyì Musùngidi wa kùdì Nzambì;
Mpindyewu ngumvwìlèku pândì nsambila apa,
Umùshàku mpèkaatù wanyì yônsò,
Éyì anyìshàku bwà kuumukila ku leelù
Mêmè yônsò ngììkalè Webè!

Nudi banangè aci anyì? Twǐmbààyi cyàkàbìdì.
Pândì ngendela mu nyòngòlò wa mîdimà wa
njila mibwelàkàne yà pànwapa apa,

Ne pàdì lutàtù lùpaasalala lùnnyùngulukila,
Kaa, Wêwè ikàlàku Mulombodi wanyì;
Tùminàku mîdimà dîyì bwà yàndamukè
muunyà,

Kùpulàku binsònjì byà tunyinganyinga,
Anyì kùndekèdìku mpàmbuka
Nya kule ne luseke Lwèbè nànsha.

Aci cìdikù cìnùfikisha ku didyùmvwa bilenga anyì?
Mbanganyì bàtù banangè kwimba misambu yà kale ayi? Mêmè
ntu ànu muyìnangè. Kàdi nwênù?

Kaa, tudi twenda tuya batàngìle ku Siònà,
Siònà mulenga, mulenga kumòna;
Tudi twenda tubànda batàngìle ku Siònà,
Cimenga cilenga kumòna cyà Nzambì aci.
Kaa, tudi twenda tuya batàngìle ku Siònà,
Kaa, Siònà mulenga, mulenga kumòna;
Tudi twenda tubànda batàngìle ku Siònà,
Cimenga cilenga kumòna cyà Nzambì aci.
Lwâyi, twêtù bàdì banangè Mukalenge,
Ne twěnzààyi bwà masànkà ètù àmanyiibwè,
Twǐmbààyi pàmwè musambu ewu ne dîyì
dìmwè,

Twǐmbààyi pàmwè musambu ewu ne dîyì
dìmwè,

Ne mùshindù awu tùnyungulukilààyi Nkwasa
wa butùmbi,

Ne mùshindù awu tùnyungulukilààyi…

Mpindyewu, tùjuukilààyi kuulumpindyewu patùdì tuwìmba
apa. Labùlàngànaayi ku cyanzamuntu nemukwèndè.

…twenda tuya batàngìle ku Siònà,

Àkubènèshè, mwanèètù wa bakàjì! Àkubènèshè, mwanèètù
wa bakàjì! Àkubènèshè, mwanèètù wa balùme! Àkubènèshè,
mwanèètù wa bakàjì!

Cimenga cilenga kumòna cyà Nzambì aci.

Twělààyaaku byanzamuulumpindyewu kùdìNzambì.

Kaa, tudi twenda tuya batàngìle ku Siònà,
Siònà mulenga, mulenga kumòna;
Tudi twenda tubànda batàngìle ku Siònà,
Cimenga cilenga kumòna cyà Nzambì aci.

Kaa, tudi twenda tuya batàngìle ku Siònà,
Kaa, Siònà mulenga, mulenga kumòna;
Tudi twenda tubànda batàngìle ku Siònà,
Cimenga cilenga kumòna cyà Nzambì aci.

Aci kacyènakù cìnùfikisha ku didyùmvwa bilenga anyì?
Ekèlekèle, ekèlekèle! Kaa, twělààyi ànu byanza muulu cyanàànà
ne tùMusaamùnaayi ànumumùshindùwètùwà sungasunga.

168 Mukalenge Yesù, Wêwè Rose wa Shalònà, Mbata wa mu
Cibanda, Mutootò Wùdì wùbàlakanà wà mu Dìndà, Mutàmbe
bulenga mu binunu dikùmi bwà musùùkà wànyì. Wêwè Musùlù
wà busàmbì bwànyì bwônsò, mutàmbe too ne mwoyi bwànyì
mêmè! Mùshindù mwinè wutùdì baKunangè’s wè! Tǔmvwìleku,
Éyì Mukalenge. Mùshindù mwinè wutùdì tuKwela twasàkidila’s
wè! Kaa! [Katùpà kàà mukàbà wà mêyì munda mutupù—Muf.]
Mùshindù mwinè wutùdì tuKutùmbisha’s wè! Bèneshàku aba
nùnku, Mukalenge ne Musùngidi wetù wa mushinga mukolè!
Fìlakù bintu ebi, Mukalenge. Twěnzèlèku nànku…?…

…pabwîpì ne ku nkùrusè,
Mwìkalèku bwànyì butùmbi kashidi;
Too ne pààpetà musùùkà wànyì mwambwìbwe
awu

Diikisha dyàmwàmwà dyà musùlù.

169 Mu mùshindu kampànda, anyì kansanga, ndi ndyùmvwa
ànu ne tuyààya…Kùdi cintu kampànda citèèka kumpàlà kwètù
mene. Mpindyewu, vùlukààyi ànu ne, ndi ngeela meeji ne ndi
munkacì mwà kwamba cipròfetà. Disànka dinène nditèèka
kumpàla eku. Cǐtàbùùjaayi. Ncyà bushùwà. Myoyi yàbûngì yìdì
mibungàmììjììbwe neyìvwijiibwè…Maalu masokoka manène
neàtookeshiibwè, ne bantu bàdì babungàme abu nebàshintulukè
bàlwe bàà disànka.

Pabwîpì ne ku nkùrusè, mu nkùrusè,
Mwìkalèku bwànyì butùmbi kashidi;
Too ne pààpetà musùùkà wànyì mwambwìbwe
awu

Diikisha dyàmwàmwà dyà musùlù.
170 Bu Yone wa kale awu, pààkashààlàye mutàmbe kukùlakaja
bwà kuyiisha, ùvwa ànu ùshààla musòmbe wèla mbìlà mikolè,
mùdìbu bàndondela, ne bukolè bwèndè bwônsò ne: “Bânà
bakesè, nangàngànaayi muntu ne mukwèndè!” Nangàngànaayi
muntu ne mukwèndè. Kanùlekedikù cintu nànsha cìmwè cìlwa
munkacì mwènù to, nwamònu’s. Sàkaayi byônsò, bintu byônsò
kule neenù…Èyowà, nànsha ciikàle cinyì, kùngamanganààyi
naacì. Tudi mu njila batàngìle ku Niinìwà. Nwamònu anyì?
Kanùbwedi mu màzuwà à kale à Taashìshì, àdì ànùpàtulà
munkacì mwà balundà awu to. Tùtungunukààyi ne kwenda
kubànda ne musùlù wà mabènesha a Nzambì awu. Mêmè ndi
ngiitabuuja ne netùàpetè.Mêmè ndi ngiitabuuja Taatùwetù.
171 Udi udyùmvwa bilenga mpindyewu anyì, mwanèètù wa
bakàjì? Abi mbîmpè. Mùshindù awu ki wûntù mêmè munangè
kumòna bânà bàlediibwa, bàdì bàpìta bàya dyàmwàmwa abu.

Ndi ànu ngeela meeji kùkaadi bidimu, ànu myaba eyi
mene, mùvwà binunu byàbûngì biledììbwè mu Bukalenge bwà
Nzambì, ànu mwaba ewu mene. Mùshindù mwinè wutùvwà
katùyi nànsha bamanyè to, patùvwà biimàne kaaba aka ne
tuumeeyà makùmì mwandamukùlù mu mpaayà, bwà kwibaka
naatù èkeleezìyà! Kaa, kwambaYè ne: “Mêmè Mukalenge ngudi
mucìkùne; Mêmè nêncìmyamìnè mâyì muunyà ne bufùku.” Ne
Yêyè’s mmucyěnzè. Yêyè mmucyěnzè.

Nzambi ànùbenèshè. Mpindyewu patùdì twinyika mitù
yètù apa…
172 Mpindyewu, mààlabà dilòòlò, vùlukààyi ne, masangisha
neènzekelè mu dìbàlaasà dyà cilongelu mwaba ewu. Ne byôbì
ne…Netùteekè muntu kampànda kaaba aka mpindyewu,
bwà kuleejayè bantu mwà kukùfika, bwalu beenyi nebììkalè
bàlwamù.
173 Nwênù baMunangè, ambààyi ne: “Amen.” [Disangisha
dìdi dyàmba ne: “Amen.”—Muf.] Kaa, Yêyè kî mmulenga wa
dikèma anyì?
174 Mvwamwimàne kumwelelu wamâyì eku, ngimbamusambu
wà kale awu ne:

Ndi mwimàne ku mwelelu wà Yadènè kùdì
cipeepèlè cikolè cìtuuta aku,

Elaayi meeji, aci kùkaadi bidimu makùmi àsàtù, makùmi
àsàtù ne bìsàtù, kùkaadi bidimumakùmi àsàtù ne bìsàtù.

Ne ntàpa dîsù dyà majìyà,
Ku Buloba bulenga kumòna ne bwà disànkà
bwà Kaanàànà,

Kùdì bìdì bu byànyì bìsanganyiibwa.
Nènku bààbûngì bângààkabàtiizà, dilòòlò adi, bàdi mwômò

amu mpindyewu. Musangu awu, bàvwa biimàne mwaba awu
ne bààkadìmwèna Mùtootò wà mu Dìndà awu wùpweka
wùmukila mu maulu, wùnyùnguluka mùshindù ewu, kwamba
ne: “Ànu mùvwà Yone Mubàtiiji mutùmììbwe bwà kutwàla,
bwà kudyànjidila dilwa dyà kumpàlà dyà Kilisto, Mukenji
wèbè wêwè newùdyanjidilè Dilwa dyà cyàkàbìdì.” Bàvwakù
bafwànyìne kucyèlela meeji kaayì? Kàdi, Mêyì ônsò a Nzambì
mmalelèlà,Mêyì ônsò aNzambì. Tudi nemwoyimuBwikadi bwà
Mfùmùmunène. Nzambì ànùbènèshè.
175 Patùdì twinyika mitù yètù apa, nêndombè Mwanèètù
Neville, mpaasàtà wetù wa mushinga mukolè ewu, bwà kulwayè
mwaba ewu bwà kutùtangalaja mu disambila.

Nzambì àkubènèshè, Mwanèètù Neville. 

